
Munosabat

o‘zbekiston – fransiya:  
MUSTAHKAM HAMKoRLIKNING 

YANGI DAVRI
2024-yil yanvarda Oʻzbekiston va Fransiya oʻrtasidagi 
diplomatik munosabatlar oʻrnatilganining 32 yilligi 
nishonlanadi. Fransiya mamlakatimiz mustaqilligini 
birinchilardan boʻlib, 1992-yil 3-yanvarda tan olgan. Ikki 
mamlakat oʻrtasidagi diplomatik munosabatlar 1992-
yil 1-martda oʻrnatilgan boʻlib, oʻsha yil Fransiyaning 
Oʻzbekistondagi, 1995-yil mart oyidan esa Oʻzbekistonning 
Fransiyadagi elchixonasi oʻz faoliyatini boshlagan. 

Oʻzbekiston va Fransiya mu-
nosabatlari tarixini ikki bosqichga 
boʻlish mumkin. Birinchi bosqich — 
1992-yildan 2016-yilgacha, ikkinchi 
bosqich — 2016-yildan to bugungi 
kungacha boʻlgan davr. Birinchi 
 Prezidentimiz Islom Karimov 1993 
va 1996-yillarda Fransiyaga davlat 
tashrifi bilan borgan. 1994-yilda 
esa Fransiyaning oʻsha paytdagi  
Prezidenti Fransua  Mitteran 
Oʻzbekis tonga kelgan ilk oliy  
fransuz rahbari boʻlgan edi.  

Shundan keyin oʻzaro savdo-iqti-
sodiy munosabatlarni yoʻlga qoʻ yishda 
qadamlar tashlandi. Xususan, 1993-yil 
oktyabrda “Oʻzbekiston Respublika-
si bilan Fransiya  Respublikasi oʻrta-
sida doʻstlik va hamkorlik toʻgʻrisida 

 shartnoma” imzolandi. Shuningdek, 
oʻsha  yillarda imzolanib, Oʻzbekiston 
va Fransiya oʻrtasidagi savdo-sotiq 
rivojiga katta hissa qoʻshgan hujjatlar 
orasida Investitsiyalarni ragʻbatlantirish 
va oʻzaro himoya qilish, Harakat erkin-
ligi, Ikki tomonlama soliqqa tortishning 
oldini olish toʻgʻrisidagi bitimlarni ham 
sanab oʻtish mumkin. Shuningdek, 
2001-yil iyul oyida esa savdo-iqtisodiy 
hamkorlik boʻyicha Oʻzbekiston — 
Fransiya hukumatlararo komissiyasi 
ish boshladi. Oʻzbekiston va Yevropa 
Ittifoqi oʻrtasidagi sheriklik va ham-
korlik toʻgʻrisidagi bitimga muvofiq, 
 Oʻzbekistonning Fransiya bilan oʻzaro 
savdosida eng qulay imtiyozli rejimi oʻr-
natildi.

Dolzarb Mavzu

Oʻtgan hafta mamlakatimiz ijtimoiy-siyosiy hayoti dunyo nigohi-la 
qaraganda ham gʻoyat muhim voqealarga boy boʻldi. Oʻzbekistonga 
rasmiy tashrif bilan kelgan Fransiya Prezidenti Emmanuel Makron 
Samarqandda sharqona hurmat-ehtirom bilan kutib olindi, ikki 
yurt oʻrtasidagi hamkorlik aloqalarini yanada kuchaytirishga doir 
qator hujjatlar imzolandi, Fransiya rahbari Oʻzbekistonda olib 
borilayotgan ochiq siyosatni rasman eʼtirof etdi.

Qozogʻiston poytaxti Ostona 
shahrida oʻtkazilgan Turkiy davlatlar 
tashkiloti Kengashining nav batdagi 
sammitida Oʻzbekiston  Prezidenti 
Shavkat Mirziyoyev soʻzlagan nutqida 
ushbu tashkilotga aʼzo davlatlar oʻrtasi-
dagi koʻp tomonlama va uzoq muddatli 
hamkorlik aloqalarini kengaytirishga 

 qaratilgan  amaliy takliflari, xususan, 
“Tashkilot doirasida oʻzaro hurmat, 
 ishonch va ochiqlik tamoyillarini mus-
tahkamlash, birgalikda turli toʻsiqlarni 
samarali yengib oʻtish bosh maqsa-
dimizdir”, degan soʻzlari xalqaro kuza-
tuvchilarning diqqat- eʼtiborida boʻldi. 

Yuksalish

fARoVoNLIKNING MILLIY MoDELI
aholi ijtimoiy himoyasida muhim ahamiyatga ega

Aholi farovonligi, xalq turmush 
darajasini yuksaltirish har qanday 
davlat, jamiyatning maqsadi va ustuvor 
vazifasidir. Ammo unga erishish ancha 
murakkab, davlatning ijtimoiy siyosati 
bilan bogʻliq boʻlib, muayyan ijtimoiy-
iqtisodiy model doirasida roʻyobga 
chiqadi. Farovonlik, birinchidan, ijtimoiy 
soha rivojlanishining strategik yoʻnalishini 
nazarda tutsa, ikkinchi tomondan, ushbu 
maqsadga erishishga mos chora-tadbirlar 
ishlab chiqish va ularni bajarishni talab 
etadi.

Xalq farovonligini oshirish ijtimoiy-siyo siy barqa-
rorlikni taʼminlash va jamiyat aʼzolarini jipslashtirish-
da muhim rol oʻynaydi. Ammo farovonlikka, birinchi 
navbatda, iqtisodiy muam molarni yechish, iqtisodiy 
oʻsishga erishish kontekstida qaralishi muhim. Shu 
nuqtayi nazardan, ijtimoiy siyosat strategiyasini ishlab 
chiqishda, Gʻarb mamlakatlarida boʻlganidek, unga, 
eng avvalo, ishlab chiqarish samaradorligi, unum-
dorlik, foydalilikni oshirish va raqobatbardoshlik, yaʼni 
iqtisodiy oʻsish omili sifatida yondashish lozim. Gap 
shundaki, ijtimoiy rivojlanish modeli koʻp jihatdan iqti-
sodiy rivojlanish xarakteri bilan belgilanadi.

Har qanday iqtisodiyotning asosiy muammosi 
takror ishlab chiqarish tizimining samarali faoliyatini 
shakllantirish, tarmoqlar oʻrtasida maqsadga muvofiq 
nisbatlarni yaratishdir. Bu, albatta, milliy iqtisodiyotda 

doimiy qayta qurishlarni talab etadi. Iqtisodiy oʻsish 
va farovonlikning anʼanaviy manbai — xomashyo re-
surslaridan chekinib, qoʻshimcha qiymat yaratadigan 
tarkibga oʻtish zarur. Chunki xomashyoga asoslanadi-
gan taraqqiyot modeli ekstensiv rivojlanish sifatida oʻz 
imkoniyatlarini tugatib bormoqda.

Odatda farovonlikka yoʻnaltirilgan ijtimoiy siyosat 
uchta yoʻnalishda olib boriladi: 

nuqtaYi nazar

INSON HUQUQLARI 
USTUVOR VA DAXLSIZ

Joriy yilda xalqaro hamjamiyat Inson huquqlari umumjahon 
deklaratsiyasi qabul qilinganining 75 yilligi va Inson huquqlari 
sohasidagi Vena deklaratsiyasi hamda Harakatlar dasturining 
30 yilligini keng nishonlamoqda.  Inson huquqlari umumjahon 
deklaratsiyasining taʼsirchan tarixi inson huquqlarining 
umumbashariy qadriyat ekanini toʻla namoyon etadi. Busiz tinchlik, 
xavfsizlik va barqaror taraqqiyotni taʼminlab boʻlmaydi.

Oʻzbekiston BMT Bosh kotibining 
 “Inson huquqlari yoʻlida harakatga daʼ-
vat” tashabbusini qoʻllab-quvvatlay-
di.  “Oʻzbekiston — 2030” strategiya si 
doirasida amalga oshirilayotgan siyosiy, 
huquqiy va ijtimoiy-iqtisodiy islohotlarda 
inson huquqlari masalasi  muhim oʻrin 
tutadi. Shuningdek, Strategiyada  belgi-
langan islohotlar BMTning 2030-yilga-
cha boʻlgan davrda Barqaror rivojlanish 

 maqsadlariga mos keladi hamda “Hech 
kimni ortda qoldirmaslik” tamoyilini 
taʼminlashga qaratilgan.

Soʻnggi yillarda mamlakatimizda 
“inson shaʼni va qadr-qimmati yoʻlida” 
gʻoyasi asosida Inson huquqlari boʻyi-
cha milliy strategiyani amalga oshirish 
borasida keng koʻlamli ishlar bajaril-
moqda.

O‘ZBEKISTON PREZIDENTI QATARNING 
SOBIQ BOSH VAZIRINI QABUL QILDI

Qatar delegatsiyasi oliy darajadagi 
kelishuvlar doirasida yurtimizda boʻlib 
 turibdi.

Oʻzbekistonda istiqbolli inves titsiya 
loyihalarini amalga oshirish masalalari 
koʻrib chiqildi.

Buxoro shahrida zamonaviy meh-
monxona majmuasi, Toshkent shahri-
da yirik logistika markazi, savdo va 
turar-joy majmuasini qurish, yuqori  
tezlikda harakatlanishga moʻljallangan 
avtomobil va temir yoʻllar infratuzilma-
sini barpo etish,  aeroportlarni moder-
nizatsiya qilish, shuningdek, energeti-
ka, metallurgiya, toʻqimachilik sanoati, 
chorvachilik, qurilish materiallarini ish-
lab chiqarish va boshqa loyihalar shular 
jumlasidan.

Ushbu loyihalarni moliyaviy qoʻl-
lab-quvvatlash uchun qoʻshma fond tash-
kil etish rejalari ham muhokama  qilindi.

Loyihalar qoʻshma “yoʻl xaritasi” asosi-
da amalga oshiriladi.

OʻzA 

O‘zbekiston Respublikasi Prezidenti Shavkat Mirziyoyev 7-noyabr kuni Qatar Davlatining 
sobiq Bosh vaziri, ushbu mamlakatdagi qator yirik investitsiya va sanoat xoldinglari asoschisi 

Hamad bin Jassim Ol Soniyni qabul qildi.

Oʻzbekiston  Respublikasi Prezidenti 
Matbuot xizmati surati.

Birinchisi, rezidual. Bu model qoldiq tamo yiliga 
asoslanib, shaxsning ehtiyoji bozor va oila mexanizmi 
orqali qondiriladi. Model  “oqsab” qolgan taqdirda unga 
davlat aralashadi.

Ikkinchisi, meritokratik model boʻlib, ijtimoiy sugʻur-
ta tizimi orqali ishlaydigan, asosan, ijtimoiy ishlab 
chiqarishda band boʻlgan aholi qismiga yoʻnaltiriladi.

“o‘zbEkiston – 2030” stratEGiYasi

MAJBURIYATLAR MAJMUI
inveStORlaR ucHun QancHalik Qulay va iSHOncHli?

Zamonaviy bozor iqtisodiyoti sharoitida jamiyatni ijtimoiy-
iqtisodiy rivojlantirishning ustuvor maqsadlariga erishishda har 
bir davlat biznes uchun jozibador va qulay muhitni taʼminlashi 
zarur. Zero, investorlar biror davlat iqtisodiyotiga investitsiya 
kiritishdan oldin oʻsha yerdagi tadbirkorlik faoliyati bilan bemalol 
shugʻullanish va foyda olish uchun yaratilgan sharoitni atroflicha 
oʻrganadi. Shu bois, aholi farovonligini oshirish va rivojlanishni 
koʻzlagan davlat investor va tadbirkorlar uchun qulay muhit 
yaratishga intiladi.

Mamlakatimizda ham bu yoʻnalish-
da keng qamrovli islohotlar kechmoq-
da. Avvalo, sohaning huquqiy asoslarini 
takomillashtirishga alohida eʼtibor qa-
ratilyapti. Xususan, “Investitsiya va pay 
fondlari toʻgʻrisida”gi, “Inves titsiyalar va 
investitsiya faoliyati toʻgʻrisida”gi qonun-
lar, Prezidentning yuzdan ortiq farmon va 
qarori, hukumatning 300 dan ortiq qarori, 
mingga yaqin boshqa normativ-huquqiy 
hujjat qabul qilindi.  Oʻzbekiston Respub-

likasining 2023-2025-yillarga moʻljallan-
gan investitsiya das turi qabul qilingani 
esa iqtisodiyot tarmoqlarini jadal rivoj-
lantirish, ishlab chiqarish quvvatlarini 
kengaytirish, sanoat, xizmat koʻrsatish 
va qishloq xoʻjaligi sohalariga zamonaviy 
texnologiyalarni keng joriy etish, joylar-
da yuqori daromadli ish oʻrinlarini yara-
tish hamda aholi bandligini taʼminlashda 
muhim omil boʻlayotir.

SHUNDAY VAQT KELDI



Yillar oʻtib paxta yakka hokimligi sabab 
ekin maydonlarini kengaytirish bahonasi-
da barcha dov-daraxtlar ayovsiz kesib 
tashlandi. Dalalarda fayz yoʻqolgandek 
edi. Issiqda “jon saqlash”ga imkon topol-
maganlar uyga oshiqardi...

Bugun esa bu manzara oʻzgardi. 
“Yashil makon” umummilliy loyihasi 
doirasida Rishton tumanidagi “Amir obod 
javohiri” fermer xoʻjaligi  tashabbusi bilan 
shu kunga qadar 4 ming tupdan ortiq me-
vali va manzarali daraxt koʻchati ekildi. 
Ular yaxshi unib-oʻsishi uchun suv yoʻllari 
ochilgani qishloq, dala va yoʻl boʻylariga 
yangicha hayot, koʻrk, obodlik olib kirdi. 
Keng paykallarga goʻyoki yashil poyan-
doz toʻshalgandek.

— “Yashil makon” umummilliy loyi-
hasining bu yilgi kuz va kelgusi bahor 
mavsumida 10 ming tupdan ortiq mevali 
va manzarali daraxt koʻchati ekamiz, — 
deydi fermer xoʻjaligi rahbari Abduqodir 
Niyozov. — Oʻtgan mavsumda ekilgan 
2 ming tupga yaqin tut niholi kelasi yilda 
hosilga kiradi. Bu bir mavsumda 5 qutidan 
ortiq ipak qurti urugʻlarini parvarishlash 
orqali daromad olish, yangi ish oʻrinlari 
yaratish imkonini beradi. Ayni kunda 4 

Xususan, inson huquqlari va erkin-
liklari sohasidagi xalqaro standartlar 
milliy qonunchilikka implementatsi-
ya qilindi hamda davlat organlarining 
huquqni muhofaza qilish faoliyatiga 
tatbiq etildi. Oʻzbekistonning BMT In-
son huquqlari boʻyicha kengashi aʼzo-
si sifatidagi faol ishtiroki, BMTning In-
son huquqlari boʻyicha Oliy komissari 
va inson huquqlari boʻyicha maxsus 
maʼruzachilari bilan yaqindan hamkorlik 
qilayotgani bunga yaqqol misoldir. Shu 
bilan birga, Oʻzbekiston tashabbusi bi-
lan BMT Inson huquqlari kengashining 
yoshlar va bolalar huquqlari boʻ yicha 
uchta rezolyutsiyasi qabul qilindi, xalqa-
ro hamkorlar bilan birgalikda yoshlar 
huquqlariga bagʻishlangan 4 ta xalqaro 
forum tashkil etildi.

2023-yil aprel oyida ilk bor konsti-
tutsiyaviy referendum oʻtkazildi. Uning 
tamal toshi inson huquq va manfaatlarini 
taʼminlash, inson qadr-qimmatini himoya 
qilishdan iborat boʻldi. Yangi tahrirdagi 
Konstitutsiya Oʻzbekistonning suveren, 
demok ratik, huquqiy, ijtimoiy va dunyoviy 
davlat sifatidagi ustuvor yoʻnalish larini 
belgilab berdi.

Yangilangan Konstitutsiyada inson 
huquqlariga taalluqli konstitutsiyaviy nor-
malar 3 barobardan ortiq koʻpaydi va 50 
dan ortiq moddani tashkil etdi. Konsti-
tutsiyada inson huquqlari, soʻz va vijdon 
erkinligi, millati, tili va dinidan qatʼi nazar, 

nuqtaYi nazar

barcha  fuqarolarning teng huquqliligi 
tamoyillariga sodiqlik mustahkamlangan. 
Oʻzbekistonning yangi tahrirdagi Konsti-
tutsiyasida xalqaro miqyosda tan olingan 
huquqshunoslik institutlari — “Miranda 
qoidalari”, “Xabeas korpus”, shuningdek, 
“Pro bone”, yaʼni bepul yuridik yordam 
mustahkamlangan.

Asosiy qonunimizning 25-moddasi-
da oʻlim jazosi taqiqlangani qayd etilib, 
shu bilan Fuqarolik va siyo siy huquqlar 
toʻgʻrisidagi xalqaro paktning ikkinchi 
fakultativ protokoli qoidalari amalga 
oshi rilmoqda. Oʻzbekiston oʻlim jazo-
sining bekor qilinishini, shu jumladan, 
global va mintaqaviy darajada, xusu-
san, BMTning Inson huquqlari boʻ yicha 
kengashida faol ish olib borish orqali 
qoʻllab-quvvatlaydi.

Konstitutsiyaviy 
oʻzgarishlar birinchi 
navbatda jamiyatning 
turli ijtimoiy qatlamlari 
fuqarolarining shaxsiy, 
ijtimoiy, iqtisodiy, 
siyosiy, madaniy va 
ekologik huquqlari 
hamda manfaatlarini 
kafolatlash va himoya 
qilishga qaratilgan 
toʻgʻridan-toʻgʻri harakat 
normalariga aylandi.

Yangi tahrirdagi Konstitutsiya inson 
huquqlari boʻyicha milliy va xalqaro or-
ganlarga murojaat qilish huquqini kafo-
latlaydi. Birinchi marta inson huquqlari 
boʻyicha milliy institutlarning maqomi 
konstitutsiyaviy darajada belgilab qoʻ-
yildi. Masalan, Konstitutsiyaviy shikoyat 
instituti konstitutsiyaviy darajada mus-
tahkamlandi, yaʼni fuqarolarning Konsti-
tutsiyaviy sudga murojaat qilish huquqi 
kafolatlandi. Shuningdek, 2023-2026-yil-
larga moʻljallangan Sud tizimini sifat ji-
hatidan yangi bosqichga olib chiqishning 
qisqa muddatli strategiyasi va uni amalga 
 oshirish boʻyicha harakatlar dasturi amal-
ga oshirilmoqda. Ushbu Strategiyada 
”Xabeas korpus” ins titutini yanada ken-
gaytirish, tergov sudyasi institutini joriy 
etish, sudlar faoliyatida oʻzini oʻzi bosh-
qarish prinsipini hayotga tatbiq etish va 
sudyalar hamjamiyati organlarining rolini 
oshirish chora-tadbirlari koʻzda tutilgan.

Qiynoqlar va zoʻravonlikning bosh qa 
turlari konstitutsiyaviy darajada taqiqlan-
gan. Oʻzbekiston  Respublikasi Konsti-

tutsiyasining yangi tahriri 26-moddasida 
qiynoqlar, zoʻravonlik va boshqa shafqat-
siz, gʻayriinsoniy yoki qadr-qimmatni 
kamsituvchi muo mala va jazo turlari 
taqiqlandi. Davlat bu yoʻnalishda inson 
huquqlari kafolatlarini mustahkamlash-
ning ins titutsional-huquqiy mexanizmlari-
ni takomillashtirmoqda, jumladan, Nelson 
Mandela qoidalari milliy qonunchilik va 
huquqiy amaliyotga joriy qilindi.

BMTning ustav organlari va shart-
nomaviy qoʻmitalarining tavsiyalariga 
binoan “Ombudsman plyus” modeli 
boʻyicha qiynoqlarning oldini olishda 
milliy preventiv mexanizmi yaratildi. 
Shuningdek, Bolalar ombudsmani, In-
son huquqlari boʻyi cha Milliy markaz 
va Biznes ombuds manga ham jazoni 
ijro etish muassasalarini nazorat qil-
ish huquqi berildi. Fuqarolik kodeksiga 
qiy noq qurbonlariga yetkazilgan zarar-
ni qoplash tartibini nazarda tutuvchi 
oʻzgartirishlar kiritilib, qiynoq qurbonla-
riga ijtimoiy, huquqiy, psixologik va tibbiy 
yordam koʻrsatish imkoniyati yaratildi.

Inson huquqlari boʻyicha  xalqaro 
standartlarni amalga oshirish 
nuqtayi nazaridan ayollar, bolalar, 
yoshlar va nogironligi boʻlgan shaxslar 
huquqlarini himoya qilish, shuning-
dek, ijtimoiy adolat tamo yillarini amal-
ga oshi rishga konstitutsiyaviy maqom 
berildi. Oʻzbekiston Konstitutsiyasining 
“Oila, bolalar va yoshlar” deb nomlan-
gan yangi bobida yoshlarning shax-
siy, siyosiy, iqtisodiy huquqlari himoya 
qilinishi, shuningdek, ularning rivojlan-
ishi va oʻzini oʻzi anglashi uchun teng 
imkoniyatlar yaratilishi kafolatlangan. 
Alohida moddada iqtidorli yoshlarning 
davlat hisobidan oliy taʼlim olish huquqi 
belgilangan.

2019-yildan buyon Oʻzbekiston qurolli 
toʻqnashuv hududlaridan vatandosh larni 
qaytarish boʻyicha beshta “Mehr” guma-
nitar amaliyotini amalga oshirdi. Suriya, 
Iroq va Afgʻonistondan 531 nafar, asosan, 
ayollar va bolalar mamlakatimizga qay-
tarildi. Hukumat tomonidan repatriantlar-
ni (Vatanga qaytarilganlarni) reabilitatsiya 
qilish va jamiyatga moslashtirish, kamsi-
tilishining oldini olish, ularni taʼlim, ijtimoiy 
dasturlar va ish bilan taʼminlash, turmush 
sharoitini yaxshilash boʻyicha kompleks 
chora-tadbirlar amalga oshirildi.

2023-yil iyun oyida BMT bosh qa-
rorgohida xalqaro hamjamiyat qurol-
li toʻqnashuv hududlaridan Oʻzbekis-
tonga qaytib, yangi hayot boshlagan 
vatandosh larimizning hikoyalarini bevo-
sita eshitdi. Xalqaro huquq normalari va 

xalqaro hamkorlik tamo yillariga asoslan-
gan fuqarolarni vataniga qaytarishda 
Oʻzbekiston modeli repatriatsiya boʻyicha 
eng ilgʻor tajriba hisoblanib, bola man-
faatlarini hamda mojaroli hududlardan 
qaytgan ayollarning toʻliq reintegratsiya-
sini taʼminlaydi. 

BMT Bosh kotibining 
“Ibelong” fuqarosizlikni 
bartaraf etish boʻyicha 
global kampaniya 
chaqiruvini qoʻllab-
quvvatlagan holda, 
Oʻzbekiston hukumati 
ushbu muhim 
tashabbusni amalga 
oshirish uchun aniq 
qadamlar qoʻydi. 
2016-yildan beri 80 
mingdan ortiq fuqaroligi 
boʻlmagan shaxsga 
Oʻzbekiston fuqaroligi 
berildi. 

Oʻzbekiston davlat siyosatining eng 
muhim va ustuvor yoʻnalishlaridan 
biri — bagʻrikenglik va insonparvarlik 
madaniyatini rivojlantirish, jamiyatda 
millatlararo, konfes siyalararo va fuqaro-
lar oʻrtasida totuvlikni mustahkamlash-
dan iborat. Konstitutsiyaning 19-mod-
dasida barcha fuqarolar irqi, millati, 
tili va dinidan, shuningdek, boshqa 
asoslardan qatʼi nazar, teng huquq va 
erkinliklarga egaligi hamda qonun oldi-
da tengligi kafolatlangan.

Oʻzbekiston milliy huquqiy tizimida 
fuqarolarning teng huquqlarini buzgan-
lik uchun jiddiy javobgarlik choralari 
mavjud. Qonunchilikda etnik guruhlar-
ga hayotda oʻz tillaridan foydalanishi, 
madaniyati, urf- odat va anʼanalarini as-
rab-avaylash hamda rivojlantirish uchun 
keng imkoniyatlar yaratilgan. Millatlar-
aro munosabatlar sohasida Oʻzbekis ton 
Res publikasi davlat siyosati konsepsiya-
si amalga oshirilmoqda. Jumladan, 30-
iyul — Xalqlar doʻstligi kuni etib belgi-
landi hamda  har yili keng nishonlanadi, 
ushbu kunda “Xalqlar doʻstligi” koʻkrak 
nishoni oʻz egalariga topshiriladi. Mam-
lakatimizning barcha hududlarida tur-
li millatga mansub fuqarolar oʻrtasida 
doʻstlik va hamjihatlikni mustahkamlash 
maqsadida “Doʻstlik uylari” tashkil etil-
gan boʻlib, ularda 150 dan ortiq milliy 
madaniyat markazlari faoliyat koʻrsat-
moqda.

Oʻzbekistonda teleradioeshitti rishlar 
12 tilda olib boriladi, gazeta va jurnallar 10 
dan ortiq tillarda chop etiladi. Mamlakat-
dagi umumtaʼlim maktablarining qariyb 20 
foizi 7 tilda (oʻzbek, qoraqalpoq, rus, tojik, 
turkman, qirgʻiz va qozoq) oʻqitiladi. 

Inson huquqlari masalalari boʻyicha 
biznes tuzilmalari bilan hamkorlik kat-
ta ahamiyatga ega. Mamlakatda Biznes 
 ombudsman instituti tashkil etilgan, 20-av-
gust — Tadbirkorlar kuni etib belgilangan. 
Prezidentimiz biznes vakillari bilan doimiy 
muloqot oʻtkazib kelmoqda. Shuningdek, 
sohaga oid qonunchilikni tizimlashtirish 
maqsadida Tadbirkorlik kodeksi loyi hasi 
ishlab chiqildi. Shu bilan birgalikda, “Biz-
nes va inson huquqlari” milliy harakatlar 
dasturini qabul qilish boʻyicha ish olib bo-
rilmoqda.

Oʻzbekiston inson huquqlari boʻyicha 
xalqaro standartlarning milliy qonunchilik 
va huquqni qoʻllash amaliyo tiga joriy eti-
lishini izchil taʼminlamoqda. Xususan, 
normativ-huquqiy hujjatlar va ularning 
loyihalarini gender, inson huquqlari ham-
da korrupsiyaga qarshi ekspertizadan 
oʻtkazish doimiy amalga oshirib kelin-
moqda.

Mamlakatimizda norma ijodkorligi faoli-
yatini takomillashtirish konsepsiyasi faol 
ijro etilmoqda, xususan, normativ-huquqiy 
hujjatlarni ishlab chiqish va qabul qilish 
jarayoni raqamlashtirildi. Keyingi 5 yil 
davomida normativ-huquqiy hujjatlar loyi-
halarini yaratish va tasdiqlashning yagona 
elektron tizimi  (Project.gov.uz), mahalliy 
ijro etuvchi hokimiyat organlari qarorla-
rini ishlab chiqish, muvofiqlashtirish va 
roʻyxatga olishning yagona elektron tizimi 
(E-qaror), normativ-huquqiy hujjatlar loyi-
halarini muhokama qilish portallari (regu-
lation.gov.uz) ishga tushirildi.

Oʻzbekiston inson huquqlari boʻyicha 
taʼlim inson huquqlariga umumbashariy 
hurmat va keng miqyosda rioya etilishi-
ni ragʻbatlantirishning asosi ekanligini 
eʼtirof etadi. Hukumat BMTning inson 
huquqlari sohasidagi jahon taʼlim das-
turini amalga oshirishda faol ishtirok 
etmoqda. Buning isboti oʻlaroq, mam-
lakatimizda 2023-yil 7-fevralda Prezident 
qarori bilan inson huquqlari sohasidagi 
milliy taʼlim dasturi qabul qilindi. Ushbu 
dastur doirasida 2023/2024 oʻquv yilidan 
boshlab professional va oliy taʼlim tizimi-
da “Inson huquqlari”, “Ayollar huquqlari”, 
“Bola huquqlari” boʻyicha tegishlicha 
oʻquv va maxsus kurslar joriy etilmoqda. 
Shuningdek, nogironligi boʻlgan shaxs-
lar huquqlari, ayollar huquqlari, bola 
huquqlari va migrantlar huquqlari yoʻna-

lishlarida oʻquv kurslari va seminar-tre-
ninglarni oʻtkazish belgilandi. “Oʻzbekis-
tonda inson huquqlari va erkinliklari”, “In-
son huquqlari”, “Bola huquqlari”, “Ayollar 
huquqlari”, “Nogironligi boʻlgan shaxslar 
huquqlari” nomli turkum qoʻllanma va 
risolalar chop etilmoqda. Shu bilan bir-
galikda, inson huquqlari sohasida taʼlim 
olish boʻyicha elektron platforma ishga 
tushirildi.

Inson huquqlari boʻyicha 
jahon taʼlim dasturining 
yaqinlashib kelayotgan 
beshinchi bosqichi ham 
yoshlarga qaratilgan 
boʻlib, dastur bolalar, 
raqamli texnologiyalar, 
iqlim oʻzgarishi va gender 
masalalarini ham qamrab 
oladi.  Bu masalalarning 
barchasi 2022-yil 
5-6-dekabr kunlari 
Samarqand shahrida 
boʻlib oʻtgan “Inson 
huquqlari sohasida 
taʼlim” mavzusidagi 
global forumda taklif 
qilingan edi. 

Oʻzbekiston Inson huquqlari umum-
jahon deklaratsiyasi qabul qilinganining 
75 yilligini nishonlash boʻyicha xalqaro 
kampaniyada faol qatnashmoqda. Ush-
bu yubiley sanani keng nishonlashga 
bagʻishlangan tadbirlar dasturi amalga 
oshirilmoqda. Jumladan, maxsus das-
tur doirasida yoshlar huquqlarini mus-
tahkamlash va ularning umumbashariy 
inson huquqlari toʻgʻrisida xabardorli-
gini oshirish, shuningdek, yosh avlod-
ni erkinlik, teng lik va adolatning aso-
siy qadriyatlarini oʻzlashtirish hamda 
tushu nishga faol jalb etishga qaratilgan 
tadbirlar oʻtkazildi.

BMTning Inson huquqlari boʻyicha 
Oliy komissari boshqarmasi bilan birga-
likda 2023-yilning 23-oktabr kuni Marka-
ziy Osiyo mamlakatlari yoshlari ishtiroki-
da “Yoshlar huquqlari: imkoniyatlar va 
himoya qilish mexanizmlari” mavzusida 
xalqaro forum oʻtkazildi. Xalqaro fo-
rumda joriy yilning dekabr oyida “Inson 
huquqlari — 75” tashabbusi doirasida 
Jenevada boʻlib oʻtadigan yuqori dara-
jadagi tadbirda taqdim etilishi koʻzda tutil-
gan Yoshlar huquqlari boʻyicha Markaziy 
Osiyo deklaratsiyasi ishlab chiqildi.

INSON HUQUQLARI USTUVOR VA DAXLSIZ

Mirzatillo TILLABOYEV,
Inson huquqlari bo‘yicha 
O‘zbekiston Respublikasi 
Milliy markazi direktorining 
birinchi o‘rinbosari, yuridik 
fanlar doktori, 
professor

mingdan ortiq tut va terak koʻchati ekil-
moqda. Foydalanishdan chiqib ketgan 
dala chetlarini oʻzlashtirib, intensiv usul-
da bodom va yongʻoqzorlar tashkil qilyap-
miz. Shu maqsadda yangi suv tarmoqlari 
ochish, mavjudlarini tartibga keltirishga 
alohida eʼtibor qaratganmiz.

Mamlakatimiz boʻylab keng quloch 
yoygan “Yashil makon” umummilliy 
loyi hasi dorasidagi ishlar shahar va 
 qishloqlarga fayzu baraka, musaffolik olib 

kirmoqda. Odamlar yaratuvchanlik ishlari 
bilan band. 

“Yashil makon” umummilliy loyihasining 
joriy yil 1-dekabrgacha davom etadigan 
kuzgi mavsumida Fargʻona viloyatida 40 
turdagi 6 million 502 ming tup manzarali va 
mevali daraxt, buta koʻchat hamda qalam-
chalari ekilishi belgilangan. Ayni kunlarda 
ish qizgʻin davom etmoqda.

Mevali va manzarali koʻchatlar ye-
tishtirish va bozorga yetkazib berishda 
koʻchatchilik muhim ahamiyatga ega. Bu 
borada Quva tumanida oʻziga xos istiqbol-
li loyihalar amalga oshirilmoqda, yangi 
 tashabbuslar qoʻllab-quvvatlanyapti.

— “Yashil makon” umummilliy loyi-
hasi asosida boshlangan koʻkalamzor-
lashtirish ishlariga baholi qudrat hissa 
qoʻshishga harakat qilyapmiz, — deydi 
Quva tumanidagi “Asat vodiy gullari” 
koʻchatchilikka ixtisoslashgan fermer xoʻ-
jaligi rahbari Alijon  Tojiboyev. —  Kuzgi 

mavsumda intensiv bogʻ barpo qilmoq-
chi boʻlgan hamyurtlarimizga 500 ming 
tupga yaqin olma, gilos, oʻrik, shaftoli va 
nok niholi hamda uch yuz xil turdagi 400 
ming tupga yaqin turfa gul koʻchatlari tak-
lif  qilyapmiz.

Tumanda aholi tomorqalarida ham 
mevali va manzarali koʻchatlar yetish-
tirish koʻpaymoqda. Ayni kunda Turk, 
Yangihayot, Tolmozor, Qaqir, Boyis ton, 
Guliston, Yangichek, Qoraqum kabi ma-
hallalarning “oʻsish nuqtasi” koʻchatchilik 
hisoblanadi. Bu sara koʻchatlar yetishti-
rish va tanlab olishda oʻziga xos imkoni-
yatlar bermoqda.

“Qoraqum” mahalla fuqarolar yigʻinida 
bu borada ibratli ishlar ommalashmoq-
da. Yoʻl chetlari, aholi xonadonlari oldida 
tartib bilan terilgan turfa mevali va man-

zarali koʻchatlar eʼtiborni tortadi. Har bir 
koʻchatni ekish va parvarishlash boʻyicha 
oʻziga xos tavsiyalar berilgan. 

Muzaffar Madrahimov tomorqada 
koʻchat yetishtirish va parvarishlashda 
usta mirishkorlardan. Tomorqadagi har 
bir qarich yerdan unumli  foydalanish va 
yangi koʻchat navlarini yaratishga harakat 
qiladi.

— Oʻn sotix yerda koʻchat yetishti-
ramiz, — deydi tomorqachi. — Oʻtgan 
mavsumda 13 mingdan ortiq gul va me-
vali daraxt koʻchati yetishtirganmiz. Bu yil 
ham archa, naʼmatak koʻchatlarini yetka-
zib beramiz. Mehnat qilib, kam boʻlgani-
miz yoʻq.  Koʻrib turibsiz, shu tufayli ma-
hallamizdagi har bir xonadon obodlikka 
yuz tutgan. 

Mahallada koʻchat yetishtirish talab va 

taklifga asoslangan. Shu bois, hududlar 
yer va iqlim sharoitlarga mos lola daraxti 
va limuza navli manzarali gul koʻchatlari 
yetishtirish yoʻlga qoʻyildi.

— Kuz mavsumida Fargʻona shahri-
ning “Oʻrmonchilar” mahalla fuqarolar 
yigʻini hududida joylashgan, Fargʻona 
oʻrmon xoʻjaligiga qarashli 1 gektar yer 
“Vazirlik bogʻi” tashkil etish uchun tan-
lab olindi, —  deydi Fargʻona viloyati 
Ekologiya, atrof-muhitni muhofaza qilish 
va iqlim oʻzgarishi boshqarmasi boshligʻi 
Bahromjon  Jumanov. — Har bir shahar 
va tuman hududlarida jami 12,8 gektar 
yerda “Hokimlik bogʻi” tashkil etilib, 11 
ming 350 tupga yaqin manzarali va me-
vali daraxt koʻchati ekiladi. Shuningdek, 
I va II toifaga kiruvchi 42 ta yirik sanoat 
korxonasi tomonidan “yashil belbogʻ”lar 
barpo qilinib, 24 ming tup terak va bosh-
qa koʻchatlar ekish maqsadida amaliy 
ishlar boshlangan. 17 ta chiqindi poligoni 
atrofiga davlat-xususiy sheriklik asosida 
faoliyat yuritayotgan korxonalar tashab-
busi bilan terak va tol koʻchatlari ekilib, 
ihotazorlar yaratilmoqda. 

Viloyat Ekologiya, atrof-muhitni muho-
faza qilish va iqlim oʻzgarishi boshqar-
masidan olingan maʼlumotlarga koʻra, 
“Yashil makon” umummilliy loyihasining 
joriy yil kuzgi mavsumi uchun 40 turdagi 
47,6 million tup koʻchat zaxirasi yaratil-
gan. Koʻchat ekish mavsumida narxlar 
barqarorligini taʼminlash maqsadida 102 
ta koʻchat yarmarka va savdo nuqtasi 
tashkil etilib, ekiladigan daraxt koʻchatlari 
manzilli dasturlari  shakllantirildi. 

Rasuljon KAMOLOV,
“Yangi O‘zbekiston” muxbiri

aksiYa

FARG‘ONANING “YASHIL BELBOG‘I”

Yoshlik chogʻlarimizda jiyda, behi, olma, oʻrik tergani dalaga 
oshiqardik. Kun boʻyi mol-qoʻy boqib yursak-da, och qolmaganmiz. 
Chunki yoʻl va suv boʻylari, ekin maydonlari atrofiga ekilgan mevali 
va manzarali daraxtlar jonimizga oro kirgan. Shoʻxlik qilib shox-
shabbalarni sindirsak, kattalardan tanbeh eshitganmiz.

2 Siyosat2023-yil 8-noyabr, 232-son YANGI O‘ZBEKISTON

Boshlanishi 1-betda

STATISTIKA AgEnTlIgInIng dASTlABKI MAʼluMOTlArIgA 
KOʻrA, 2023-YIlnIng YAnVAr-SEnTABr OYlArIdA 
OʻZBEKISTOn EKSPOrTIdA YuqOrI uluSHgA EgA BOʻlgAn 
10 TA dAVlAT OrASIdA FrAnSIYA 308 MIllIOn dOllArlIK 
nATIJA BIlAn 8-OʻrInnI EgAllAB TurIBdI. HOZIrgA qAdAr 
OʻZBEKISTOnnIng uMuMIY TOVAr AYlAnMASIdAgI FrAnSIYA 
uluSHI 1 FOIZnI, FrAnSIYAnIng OʻZBEKISTOn YEVrOPA 
ITTIFOqI BIlAn SAVdO AYlAnMASIdAgI uluSHI 7,2 FOIZnI 
TASHKIl ETAdI. 

STrATEgIYAdA, SHunIngdEK, MAHAllIY xOMASHYO 
BAZASIdAn SAMArAlI FOYdAlAnISH VA IlgʻOr 
TExnOlOgIYAlArgA ASOS lAngAn SAnOATnI rIVOJlAnTIrISH 
uCHun ElEKTrOTExnIKA SAnOATIdA MISnI qAYTA ISHlASH 
HAJMInI 300 MIng TOnnAgA OSHIrISH BElgIlAngAn, 
SHunIngdEK BArCHA MAISHIY TExnIKA ISHlAB CHIqArISHnI 
MAHAllIYlASHTIrISHgA 1,5 MIllIArd dOllAr InVESTITSIYA 
JAlB qIlISH VAZIFASI HAM KOʻZdA TuTIlgAn. Bu lOYIHAlAr 
nATIJASIdA SAnOATdA ISHlAB CHIqArIlAdIgAn TExnOlOgIK 
MAHSulOTlAr uluSHI 25 FOIZdAn 32 FOIZgA YETAdI. qAYTA 
ISHlASH SAnOATIdA MEHnAT unuMdOrlIgI 2 BArOBAr 
OSHAdI.

Samarqand va Lion, Buxoro va 
 Ryuel-Malmezon qardosh shaharlarga 
aylandi. Zero, qadimda Buyuk Ipak yoʻ-
li boʻylab Lionga yetib borgan Samar-
qand ipagi aynan shu shaharda qayta 
ishlanib, butun Yevropaga tarqatilgan. 
Oʻzbek-fransuz hamkorligining birinchi 
bosqichida Oʻzbekiston Fransiyadan, 
asosan, zamonaviy texnika va uskunalar 
sotib olib, ushbu mamlakatga  xom ashyo 
mahsulotlari sotdi. Shu sababli hamkorlik 
yetarli darajada jadal rivojlanmadi va hat-
to 2000-yillarning oʻrtalariga kelib, pasa-
yish tendensiyasi kuzatildi. 

Bu munosabatlar 2016-yilda — 
 Shavkat Mirziyoyev Oʻzbekiston Respub-
likasining Prezidenti etib saylanganidan 
keyin dinamik rivojlanish bosqichiga kir-
di, desak adashmaymiz. Oʻzbekistonda 
amalga oshirilayotgan keng koʻlamli islo-
hotlar dunyoda, jumladan, Yevropa Ittifoqi 
va Fransiya da ham katta qiziqish uygʻot-
di, bu esa oʻzaro munosabatlarni yanada 
samarali rivoj lantirishga imkon berdi.

Soʻnggi 6 yil ichida Oʻzbekiston va 
Fransiya oʻrtasidagi tovar ayirbosh lash 
hajmi 33,2 foizga, 257,2 million dollar-
dan 342,5 million dollargacha oʻsdi va 
2022-yilda mamlakatlar oʻrtasidagi tovar 
ayirboshlash hajmi 2021-yilga nisbatan 
22 foizga oshdi. 

Shuningdek, 2017-2022-yillarda Oʻz-
bekiston iqtisodiyotiga Fransiya investit-
siyalarini jalb etishda ham ijobiy dinamika 
kuzatilgan. Xususan, soʻnggi olti yilda 
Oʻzbekistonda fransuz kapitali boʻlgan 
korxonalar soni 3,5 barobar koʻpaydi. 

2023-yilning toʻqqiz oyida Oʻzbeki-
stonning Fransiyaga eksporti 21,3 mil-
lion dollardan 70,8 million dollargacha, 
yaʼni 3,3 barobar oʻsdi. Oʻz navbatida, 
2022-yil ning shu davriga nisbatan Oʻz-
bekistonning Fransiya bilan tovar ayir-
boshlash hajmi 2,8 barobar, 232,1 mil-
lion dollardan 658,8 million dollargacha, 
eksport esa 4,4 barobar — 69,4 million 
dollardan 307,6 million dollargacha oʻsdi. 

Statistika agentligining dastlabki 
maʼlumotlariga koʻra, 2023-yilning yan-
var-sentabr oylarida Oʻzbekiston eks-
portida yuqori ulushga ega boʻlgan 10 ta 
davlat orasida Fransiya 308 million dol-
larlik natija bilan 8-oʻrinni egallab turibdi. 
Hozirga qadar Oʻzbekistonning umumiy 
tovar aylanmasidagi Fransiya ulushi 1 
foizni, Fransiyaning Oʻzbekiston Yevropa 
Ittifoqi bilan savdo aylanmasidagi ulushi 
7,2 foizni tashkil etadi. 

Bugungi kunda mamlakatimizda fran-
suz kapitali ishtirokidagi 46 korxona, jum-
ladan, 26 ta qoʻshma korxona va 100 foiz 
fransuz kapitali ishtirokidagi 20 ta korxo-
na ishlab turibdi. Fransiyalik tadbirkorlar 
yurtimizda, asosan, qurilish, kommunal, 
turizm, xizmat koʻrsatish va qishloq xoʻ-
jaligi sohalarida faoliyat yuritmoqda.

2021-yilning aprel oyida Oʻzbekis-
ton Yevropa Ittifoqining “Preferensiyalar 
bosh tizimi” (GSP+) boʻyi cha benefitsiar 
davlatiga aylandi. Hisob-kitoblarga koʻra, 

Investor barcha noaniqlik va qara-
ma-qarshiliklarni faqat oʻz foydasiga 
izohlaydigan mustahkam qonunchilik 
bazasiga ega ishonchli bozorni tanlaydi. 
Bularning barchasi uchun esa barqa-
ror iqtisodiyot, xavfsiz davlat, samarali 
boshqaruv, ijtimoiy kafolatlarning mus-
tahkam huquqiy poydevori zarur. Bu 
borada yangi tahrirda qabul qilingan 
Konstitutsiyamiz muhim huquqiy das-
turulamal boʻlmoqda.

Konstitutsiyamizda ilk bor qulay in-
vestitsiya va ishbilarmonlik muhitini 
taʼminlash, mulk daxlsizligi, bozor mu-
nosabatlarini rivojlantirish va halol raqo-
bat uchun shart-sharoitlar yaratish, sud 
mustaqilligi boʻyicha davlat oʻziga yangi 
majburiyatlar oldi. 

Bu kabi konstitutsiyaviy kafolatlar 
tadbirkorlik faoliyatini qoʻllab-quv-
vatlash, investitsiyaviy muhitni yax-
shilash, soliq yukini kamaytirish, erkin 
va raqobatli biznes muhiti yaratishda 
muhim omil boʻlmoqda. Natijada yur-
timizda investitsiyaviy va tadbirkorlik 
muhiti tobora mustahkamlanib bor-
yapti. Bu esa iqtisodiyot tarmoqlari 
rivojiga ham turtki boʻlmoqda.

Joriy yilning oʻtgan davrida tadbir-
korlar tomonidan ishbilarmonlik muhiti 
yaxshilanishi natijasida 55 mingdan 

ortiq biznes binosi qurildi. Daromad-
lari 1 million dollardan ortiq tadbirkor-
lik subyektlari soni 5 mingtaga oshib, 
26 mingtaga yetdi. Yana mingta sub-
yektning savdo aylanmasi 1 million 
dollardan 10 million dollarga, 220 ta 
korxonaning daromadi esa 100 million 
dollarga oshdi.

Ushbu islohotlar samarasida Oʻz-
bekistonning mintaqadagi iqtisodiyo-
ti eng yuqori diversifikatsiya qilingan 
mamlakat sifatidagi maqomi yanada 
mustahkamlandi. Natijada oxirgi bir 
yilning oʻzida 100 mingga yaqin yangi 
korxona tashkil qilindi, kiritilgan xorijiy 
sarmoyalarning yillik hajmi 10 milliard 
dollarga yetdi yoki islohotlar boshlan-
gan 2017-yildagiga nisbatan 3 barobar 
oshdi.

Bu xayrli ishlar izchil davom ettirilib, 
kelgusi yili qariyb 30 milliard dollar sar-
moya jalb qilinadi, shundan 25 milliard 
dollari xususiy investitsiya boʻladi. Jum-
ladan, umumiy qiymati 8 milliard dollar-
lik 300 dan ziyod loyiha ishga tushadi, 
yana 40 ta yangi yirik loyiha boshlanadi.

Fransiya taraqqiyot agentligi (FTA) 
bilan birgalikda jami 8 ta loyiha amalga 
oshirilmoqda. Ular orasida Samarqand 
shahrida chorvachilik sektorini rivojlan-
tirish, qattiq maishiy chiqindilarni bosh-
qarishni modernizatsiya qilish boʻyicha 
“yashil iqtisodiyot” dasturlari ham bor.   

“Veolia”, “EDF”, “Orano”, “Lactalis,” 
“Carrefour” va “Shiever” kabi jahon-
ga mashhur kompaniyalar bilan bir-
galikda energetika, geologiya-qidiruv, 
oziq-ovqat sanoati va chakana savdo 
sohalarida oʻzaro manfaatli hamkorlik 
davom etmoqda.

2023-yil 1-2-noyabr kunlari Fransiya 
Respublikasi Prezidenti  Emmanuel Mak-
ron Oʻzbekiston Res publikasiga ilk maro-
taba rasmiy tashrif bilan keldi. Prezident 
 Shavkat Mirziyoyev fransuz yetakchisini 
Samarqand shahrida kutib oldi. Ikki to-
monlama muzokaralar yakunlari boʻyicha 
Qoʻshma bayonot qabul qilindi. Hujjatda 
ikki davlatning oʻzaro munosabatlarni 
strategik sheriklik darajasiga koʻtarish ni-
yati qayd etilgan.

Tashrif oʻzbek-fransuz munosabatla-
rini yangi bosqichga olib chiqish uchun 
zamin yaratdi, deb ayta olamiz. Tomonlar 
ishbilarmonlar oʻrtasidagi sherik likni ilgari 
surish uchun Oʻzbekiston — Fransiya 
savdo palatasini ishga tushirish hamda 
Toshkentda Business France agentligi 
ofisini ochishga kelishib oldi.

Oʻzbekiston va Fransiya oʻrtasida 
moliya, taʼlim, madaniyat va ikki tomon-

lama hamkorlikning boshqa yoʻnalishlari 
boʻyicha 8 ta hujjat imzolandi. Ular quyi-
dagilar:

• Samarqand Fransuz alyansini tashkil 
etish va uning faoliyati toʻgʻrisida huku-
matlararo bitim;

• Oʻzbekistonda ichimlik suv taʼminoti 
infratuzilmasini yaxshilash boʻ yicha huku-
matlararo moliyaviy bayonnomalar (1- va 
2-bosqichlar);

• Oʻzbekistonda Fransiya taraqqiyot 
agentligi va PROPARKOʻni tashkil etish 
va ularning faoliyati toʻgʻrisidagi hukumat-
lararo bitimga oʻzgartirish va qoʻshimcha-
lar kiritish toʻgʻrisida bayonnoma;

• tashqi ishlar vazirliklari oʻrtasida 
diplomatik kadrlar tayyorlash sohasidagi 
hamkorlik toʻgʻrisida deklaratsiya;

• maktabgacha, maktab, professional 
va oliy taʼlim sohasidagi hamkorlik boʻ-
yicha bayonnoma;

• madaniy meros sohasidagi hamkor-
lik toʻgʻrisida deklaratsiya;

• professional va texnik taʼlim sohasi-
dagi hamkorlik toʻgʻrisida kelishuv.

• Oʻzbekiston Madaniyat va sanʼatni 
rivojlantirish jamgʻarmasi hamda “SUEZ” 
va “Bouygues” kompaniyalari oʻrtasi-
da hamkorlik toʻgʻrisida deklaratsiyalar 
imzolandi.

Oʻzbekiston va Fransiya oʻrtasidagi siy-
osiy, savdo-iqtisodiy va madaniy-gumani-
tar munosabatlar uzoq tadrijiy tarixga ega 
boʻlib, bugungi kunda ham dinamik rivoj-
lanib bormoqda. Oʻzbekiston Prezidenti 
soʻnggi oʻzbek-fransuz muzokalari davo-
mida qayd etganidek, qazib olish tarmogʻi, 
strategik xomashyo resurslarini qayta ish-
lash, quyosh va shamol elektr stansiya larini 
qurish, suv taʼminoti tizimlarini modernizat-
siya qilish, “aqlli” qish loq xoʻjaligini joriy 
etish, shahar va transport infratuzilmasini 
rivoj lantirish va turizmni faollashtirish Oʻz-
bekiston — Fransiya hamkorligining ustu-
vor yoʻnalishlaridir. 

Muxtasar aytganda, oldimizda turgan 
galdagi vazifa — yuqorida davlat rahbari 
tomonidan belgilab berilgan yoʻnalish-
lardagi hamkorlik loyihalarini muvaffaqi-
yatli amalga oshirib, ikki mamlakat oʻrta-
sidagi har taraflama manfaatli hamkor-
likni davom ettirishdan iborat.

Oʻzbekiston GSP+ benefitsiar maqomini 
olishi munosabati bilan mamlakatimizdan 
toʻqimachilik, elektrotexnika, gilam mah-
sulotlarining ayrim turlari eksportida oʻr-
tacha oʻsish kuzatildi. Maʼlumot oʻrnida, 
Oʻzbekistonning GSP+ benefitsiar ma-
qomiga ega boʻlishi mahsulotlarni, jum-
ladan, 6 mingdan ortiq mahsulot turini 
Yevropa Ittifoqiga bojsiz olib kirish im-
konini beradi.

Hozirgi vaqtda Oʻzbekistonda Fransi-
ya investitsiyalari ishtirokida bir qator yi-
rik investitsiya loyihalari amalga oshirildi 
yoki amalga oshirilmoqda. Xususan:

• Samarqand viloyati Nurobod tu-
manida 100 million dollarlik “Total Eren” 
kompaniyasi bilan 100 MVt quvvatga ega 
quyosh fotoelektr stansiyasini qurish;

• “Orano Mining” kompaniyasi bilan 
344,8 million yevroga uran qazib olish-
ning istiqbolli yoʻnalishlari boʻyicha qoʻsh-
ma qidiruv ishlarini olib borish;

• Sirdaryo viloyatida “EDF” konsorsiu-
mi (Fransiya), “Nebras Power” (Qatar) va 
“Sojitz Corporation” (Yaponiya) quvvati 
tomonidan 1600 MVt boʻlgan bugʻ-gaz 
elektr stansiyasining qurilishi;

• “SUEZ” kompaniyasi ishtirokida 
“Toshkent suv sektorini transformatsiya 
qilish rejasi” va “Surxondaryo viloyatining 
ichimlik suv taʼminotini yaxshilash” loyi-
halari ishga tushirilmoqda.

Shuningdek, Fransiya taraqqiyot 
agentligi (AFD) bilan birgalikda 3 million 
yevrolik 350 loyiha amalga oshirildi va 

434,3 million yevrolik 5 ta loyiha quyidagi 
yoʻnalishlarda bajarilmoqda:

• “Yashil iqtisodiyot” dasturi doirasida 
150 million yevro miqdoridagi budjetni 
qoʻllab-quvvatlash;

• Qashqadaryo (Shahrisabz, Kitob) 
va Navoiy viloyatlarida (Karmana) 105 
million yevro miqdorida kanalizatsiya tar-
moqlarini kengaytirish va  rekon s truksiya 
qilish;

• 100 million yevro miqdorida chor-
vachilik sohasini rivojlantirish loyihasi;

• Samarqand shahrida 23,5 million 
yevro miqdorida qattiq maishiy chiqindi-
larni boshqarishni modernizatsiya qilish;

• qiymati 55,8 million yevro boʻlgan 
Chorvoq GESdan foydalanish xavfsizligi-
ni taʼminlash uchun gidrotexnika inshoot-
larini qurish.

Oʻzbekistonning ichki bozori va 
mamlakatimizdan uchinchi davlatlar-
ga eksport qilish uchun yuqori qoʻshil-
gan qiymatga ega tayyor mahsulotlarni 
tayyorlash boʻyicha zamonaviy ishlab 
chiqarish quvvatlarini yaratish uchun 
fransuz investitsiyalari va texnologi-
yalarini jalb qilish ikki tomonlama iqti-
sodiy hamkorlikning istiqbolli yoʻna-
lishlaridandir. Masalan, oʻzbek tomoni 
Fransiyaning jahonga mashhur yirik 
kiyim-kechak brendlarini (Chanel, Louis 
Vuitton, Kiabi va boshqalar.) Oʻzbekis-
tonda ishlab chiqarish va buyurtmalar-
ni joylashtirishga jalb etishdan man-
faatdor. Bu ham mamlakatlar orasida 
toʻqimachilik sohasidagi hamkorlikni 
yanada yaqinlashtirish imkonini beradi. 

Oʻzbekiston Buyuk ipak yoʻlida joy-
lashgan ulkan sayyohlik salohiyatiga ega 
mamlakat. Shu bois, turizm yoʻnalishi 
ham oʻzbek-fransuz hamkorligining is-
tiqbolli yoʻnalishlaridan biri sanaladi. Oʻz-
bekiston Prezidenti huzuridagi Statistika 
agentligi maʼlumot berishicha, 2023-yil-
ning 1-oktabr holatiga koʻra, Fransiyadan 
Oʻzbekistonga 14 mingdan ziyod turist 
tashrif buyurgan. Shuningdek, Oʻzbekis-
tonda turizm infratuzilmasini rivojlanti-
rish istiqbollari mavjud. Masalan, Fransi-
yaning “Bouygues” kompaniyasi Buxoro 
sayyohlik zonasini qurishda ishtirok etishi 
toʻgʻrisida kelishuvga erishdi.

Xalqimizning erkin va farovon, 
qudratli davlat barpo etishdek ezgu 
orzularini roʻyobga chiqarish, har bir 
fuqaroga oʻz salohiyatini rivojlantirish 
uchun zarur imkoniyatlarni yaratish, shu 
maqsadda ijtimoiy-iqtisodiy islohotlarni 
izchil davom ettirish va yangi bosqich-
ga koʻtarishda “Oʻzbekiston — 2030” 
strategiyasi muhim dasturulamal hujjat 
boʻlmoqda. 

Strategiya barqaror iqtisodiy oʻsish 
orqali daromadi oʻrtachadan yuqori 
boʻlgan davlatlar qatoridan oʻrin olish, 
aholi talablariga va xalqaro standartlar-
ga toʻliq javob beradigan taʼlim, tibbiyot 
va ijtimoiy himoya tizimini tashkil qilish, 
aholi uchun qulay ekologik sharoitlar-
ni yaratish, xalq xizmatidagi adolatli va 
zamonaviy davlat barpo etish, mam-
lakat suvereniteti va xavfsizligini kafo-
latli taʼminlash kabi asosiy gʻoyalarni 
qamrab olgan.

Mazkur yoʻnalishlar doirasida kel-
gusi yetti yilda iqtisodiyot hajmini ikki 
barobar oshirish, xususan, yalpi ichki 
mahsulot hajmini 160 milliard dollar, 
aholi jon boshiga daromadlarni 4 ming 
dollarga yetkazish, makroiqtisodiy 
barqarorlik hamda iqtisodiy rivojla-
nishni zarur darajadagi energetika, 
suv va infratuzilma resurslari bilan 
taʼminlash, mamlakatda qulay inves-
titsiyaviy va ishbilarmonlik muhitini 
rivojlantirish maqsad qilingan. Ayni 
paytda bu yoʻnalishda keng qamrovli 
ishlar bajarilyapti. Mamlakatimizning 
investitsiyaviy jozibadorligini yanada 

oshirish va qimmatli qogʻozlar bozorini 
jadal rivojlantirish bilan bogʻliq cho-
ra-tadbirlar olib borishning aniq yoʻnal-
ishlari belgilab berilgan. 

Strategiyada, shuningdek, mahalliy 
xomashyo bazasidan samarali foyda-
lanish va ilgʻor texnologiyalarga asos-
langan sanoatni rivojlantirish uchun 
elektrotexnika sanoatida misni qayta 
ishlash hajmini 300 ming tonnaga oshi-
rish belgilangan, shuningdek barcha 
maishiy texnika ishlab chiqarishni ma-
halliylashtirishga 1,5 milliard dollar in-
vestitsiya jalb qilish vazifasi ham koʻz-
da tutilgan. Bu loyihalar natijasida sa-
noatda ishlab chiqariladigan texnologik 
mahsulotlar ulushi 25 foizdan 32 foizga 
yetadi. Qayta ishlash sanoatida mehnat 
unumdorligi 2 barobar oshadi.

Yuqori daromadli mahsulot uchun 
zarur boʻlgan mis ishlab chiqarish 3,5, 
oltin 5, kumush 3, uran 3 barobar orta-
di. Konlar zaxiralarini baholashda ilgʻor 
xalqaro standartlar keng joriy qilinadi. 
Qator viloyatlarda yirik kimyo- polimer 
klasterlari barpo etiladi. Avtomobilsoz-

lik sohasida raqobat muhiti yaratiladi va 
ishlab chiqarish hajmi oshadi.

Tadbirkorlikni yanada rivojlantirish 
maqsadida sanoat ipotekasi tizimini 
joriy etish, elektrotexnika, mashina-
sozlik, toʻqimachilik, kimyo, qurilish 
mate riallari, metallni qayta ishlash, 
geologiya, energetika, biotexnologiya, 
oziq-ovqat mahsulotlarini qayta ishlash, 
transport va logistika kabi yoʻnalishlarda 
“Izlanish va rivoj lantirish” (R&D) marka-
zlari tashkil etiladi.

Investitsiyaviy jozibadorlikni yana-
da oshirish va qimmatli qogʻozlar bozo-
rini jadal rivojlantirish hisobiga 250 mil-
liard dollarlik investitsiya oʻzlashtirish, 
jumladan, 110 milliard dollar xorijiy  va 
30 milliard dollar davlat-xususiy sherik lik 
doirasidagi investitsiya jalb qilinadi. Er-
kin muomaladagi qimmatli qogʻozlar sa-
vdolari hajmini 8 milliard dollarga yetka-
zish, strategik ahamiyatga ega, umumiy 
qiymati 150 milliard dollarlik 500 dan 
ziyod texnologik va infratuzilmaviy loy-
ihani ishga tushirish, hududlarning in-
vestitsiyaviy reytingini yuritish, imkoni-
yatlaridan kelib chiqib, har bir hududning 
investorlar uchun jozibadorligini yanada 
oshirish maqsadlari roʻyobga chiqadi.

Qishloq xoʻjaligida hosildorlik va 
rentabellik darajasini koʻtarish uchun 
agrar sohaga jami 15 milliard dol-
lar investitsiya jalb qilinadi. Bu esa 
agrar sohadagi islohotlarni yanada 
chuqurlashtirish, dehqon va fermer 
xoʻjaliklari hamda klasterlarga barcha 
subsidiyalarni yagona “Agrosubsidiya” 

platformasi orqali “bir qadam” tamoyili 
asosida taqdim etish, eng muhimi, bir 
gektardan olinadigan oʻrtacha daro-
madni 5 ming dollarga, qishloq xoʻ-
jaligi sohasida eksport hajmini yiliga 
10 milliard dollarga yetkazishga zamin 
yaratadi. Tabiiyki, agrar tarmoq rivo-
jidan dehqon ham, davlat ham foyda 
koʻradi. El dasturxoni toʻkin boʻladi. 
Bu nafaqat mamlakatimiz va mintaqa-
mizda, balki butun dunyoda oziq-ovqat 
xavfsizligi va barqarorligini taʼminlash-
ga hissa qoʻshadi. 

Milliy manfaatlarni ilgari surish va 
himoyalashda iqtisodiy diplomatiya sa-
maradorligini oshirish va uni faollashti-
rish ham muhim. Bu borada MDH mam-
lakatlari bilan anʼanaviy, keng qamrovli 
va strategik sheriklik aloqalari, Yevropa 
bilan savdo-iqtisodiy, moliyaviy, investit-
siyaviy va texnologik hamkorlikni yana-
da rivoj lantirish lozim. 

Osiyo-Tinch okeani va Janubiy 
Osiyo, Yaqin va Oʻrta Sharq, Afrika min-
taqasi hamda Amerika qitʼasi mamlakat-
lari bilan ham hamkorlikni izchillashtirish 
taraqqiyotimizda muhim omil boʻladi. 
Strategiyada shu yoʻnalishda ham aniq 
va tizimli vazifalar belgilangan. Ularni 
oʻz vaqtida bajarish xalqaro hamkor-
likni kengaytirish,  dunyoda tinchlik va 
taraqqiyotga erishishda oʻz samarasini 
beradi. 

Bir soʻz bilan aytganda, “Oʻzbekiston 
— 2030” strategiyasi mamlakatimizning 
yaqin istiqboldagi rivojlanish yoʻlini 
namo yon etuvchi muhim hujjatdir. Unda 
belgilangan chora-tadbirlarning amalga 
oshishi ijtimoiy-iqtisodiy taraqqiyotimizni 
jadallashtirish, xalqimiz turmushi faro-
vonligini yuksaltirishda samara beradi.

Jamoliddin TURDIMOV, 
O‘zbekiston Respublikasi 
Prezidenti Administratsiyasi 
huzuridagi Iqtisodiy 
tadqiqotlar va islohotlar 
markazi yetakchi ilmiy 
xodimi

Kitob tumanining “Bir kunlik” deb nom-
langan togʻli hududidagi ikki kondan qazib 
olinayotgan tabiiy qazilmalar ishlab chiqa-
rish sexiga olib kelinmoqda. Bugungi kunda 
bu yerda 65 nafar kishining bandligi taʼmin-
langan. 

— Mikrokalsit lak-boʻyoq tayyorlashda 
ishlatiladi, — deydi qoʻshma korxona rahbari 
Bahrom Obidov. — Hozirda qurilish mahsu-
lotlari bozorida mikrokalsitga talab yuqori. 
Shu bois, yanada koʻproq ishlab chiqarib, bo-
zor ehtiyojini qondirishga harakat qilyapmiz. 
Xususan, joriy yilda qiymati oʻn million dollar-
dan ortiq loyiha asosida qoʻshimcha sex bun-
yod etildi. Ayni paytda xorijdan olib kelingan 
tosh maydalash va qayta ishlovchi dastgohlar 
oʻrnatilib, sinov jarayoni olib borilmoqda. Qis-
qa fursatda yangi sex toʻliq ishga tushiriladi.

Uchinchisi — institutsional modelda esa 
davlat bosh rol oʻynaydi. Jamiyat ning bar-
cha aʼzolarini qamrab oladi. Bozordan tash-
qari ijtimoiy xizmatlarni taʼminlaydi. Uning 
obyekti butun aholi boʻlib, ijtimoiy himoya 
tabaqalashgan moddiy yordam koʻrsatilishi, 
meʼyordagi hayot standartlariga erishishni 
koʻzda tutadi. Bu modelga aholining kam 
taʼminlangan qismini moddiy qoʻllab-quv-
vatlash, kambagʻallikni qisqartirishga qa-
ratilgan milliy modelimiz koʻp jihatdan mu-
vofiq keladi.

BMT tavsiyasiga koʻra, farovonlik bir 
qan cha omillardan tarkib topadi. Salomat-
lik, ovqatlanish, kiyim-kechak bilan taʼminla-
nish, isteʼmol va jamgʻarma nisbati, mehnat 
 sharoi ti, bandlik, mehnatni tashkil etish, 
savodxonlik (maʼlumotlilik), ijti moiy taʼmi-
not, inson erkinlik darajasi shular jumlasi-
dan. Farovonlikni taqqoslash uchun BMT 
taklif etgan  “Inson rivojlanish indeksi (IRI) 
— aholi jon boshiga toʻgʻri keladigan yalpi 
ichki mahsulot, oʻrtacha hayot davomiyligi 
va taʼlim darajasidan foydalaniladi. Ammo 
uning asosiy mezoni aholi daromadi koʻr-
satkichi va tabaqalanishidir. Daromadlar 
darajasi mamlakat iqtisodiy rivojlanishi nati-
jasi boʻlsa, tabaqalanishi esa iqtisodiy, de-
mografik va ijtimoiy omillar taʼsirida shakl-
lanadi. Detsil koeffitsiyenti deb ataladigan 
koʻrsatkich mamlakatdagi 10 foiz eng 
yuqori taʼminlangan hamda 10 foiz eng kam 
taʼminlangan aholi oʻrtasidagi farq bilan oʻl-
chanadi. Bu nisbatning minimalligini taʼmin-
lagan Yaponiya bir vaqtlar “ijti moiy barka-
mollik jamiyati”, deya taʼriflangan. Toʻgʻri, 

hozir Skandinaviya va Gʻarbiy Yevropadagi 
qator mamlakatlar bu borada katta muvaf-
faqiyatga erishdi.  Farovonlikning eng aso-
siy tavsiflaridan biri pul daromadining aholi 
yashash minimumiga muvofiq kelishidir. 
Oʻzbekistonda Jini koeffitsiyenti boʻyicha 
daromadlar notengligi indeksi 2022-yilda 
oldingi yilga nisbatan bir oz pasayib, 0,327 
ga teng boʻldi. Bu bozor iqtisodiyoti sharoiti-
da “yumshoq” tabaqalanishni bildiradi.

Oʻtgan yilda Oʻzbekistonda yalpi ich-
ki mahsulot ishlab chiqarish qiymati 80,4 
milliard dollarni yoki joriy qiymatda 888 
trillion 341,7 milliard soʻmni tashkil etib, 
oʻsish surʼati 5,7 foiz boʻldi. Bu pandemiya 
inqirozi oqibatiga hali toʻla barham berilma-
gan, sanksiya lar urushi avj olgan davrda 
mamlakatimizni barqaror iqtisodiy oʻsish-
ni taʼminlayotgan kamdan-kam davlatlar  

qatoriga kiritish uchun arzigulik koʻrsatkich.
Albatta, bizga har qanday oʻsish emas, 

balki aholi daromadi barobarida kechadigan 
iqtisodiy oʻsish muhim. Bu xalq farovonligini 
taʼminlaydigan, sifat jihatdan oʻsish boʻladi. 
Agar aholi daromadi oʻsishi YIM va inflyatsi-
yadan ustun boʻlsa, yanada yaxshi.

Statistik maʼlumotlarga koʻra, aholi daro-
madining oʻsish koʻrsatkichi 2022-yilda 
oldingi yilga nisbatan YIM oʻsishidan ancha 
yuqori boʻlgan. Bu oʻsish, ayniqsa, Tosh-
kent shahri, Navoiy va Buxoro viloyatlarida 
mamlakat miqyosidagi oʻrtacha koʻrsatkich-
dan sezilarli darajada yuqori. Demak, YIM 
va aholi daromadining oshishi sabab-oqibat 
bogʻlanishiga ega. Birinchisining oʻsishi ik-
kinchisini taqozo etadi va muhim omil boʻlib 
xizmat qiladi yoki aksincha. Masalan, inson 
kapitaliga inves titsiya kiritish orqali raqobat-
bardoshlik qoʻllab-quvvatlanadi.

Ekonometrik tadqiqotlarimizga koʻra, 
aholi real daromadi 1 foiz  oshganda yal-
pi ichki mahsulot joriy qiymatda 1,12 foiz 
 oshadi. Real daromad 10 foiz oshsa, YIM 

11,26 foiz, real daromad 50 foizga yetganda 
esa YIM oʻsishi 57,49 foizni tashkil etadi. Bu 
koʻrsatkichlar “Oʻzbekiston — 2030” strate-
giyasida belgilangan YIM hajmini 2 barobar 
oshirish va BMTning Barqaror rivoj lanish 
dasturi talablariga muvofiq keladi.

Aholi daromadi va yalpi ichki mahsu-
lot oʻsishi oʻrtasidagi bogʻliqlik borgan sari 
kuchayish tendensiyasiga ega boʻladi. 
Chunki innovatsion, yuqori texnologiyali 
ishlab chiqarish, axborot-kommunikatsi-
ya texnologiyalari sohasida band boʻlgan, 
umuman, qoʻshilgan qiymat yaratadigan 
xodimlar soni ortib boradi. Ularning yalpi 
ichki mahsulotdagi ulushi boshqa sohalar-
da band boʻlganlarnikiga nisbatan yuqori 
boʻlishi tabiiy.

Aholi umumiy daromadining tarkibi 
ham takomillashib bormoqda. Oʻtgan yil 
yakunlari boʻyicha aholi umumiy daroma-
dida mehnat faoliyatidan olingan daromad 
61,6 foizni, shaxsiy isteʼmol uchun ishlab 
chiqarilgan xizmatlardan olingan daromad 
6,3 foizni, mol-mulkdan olingan daromad 
2,3 foizni, transfertlardan olingan daromad 
29,8 foizni tashkil etdi.

Ijtimoiy transfertlar qaytarilishi shart boʻl-
magan aktivlardan iborat boʻlib, ularning 
71,8 foizini pensiya, 26,4 foizini nafaqa, 1,8 
foizini stipendiya tashkil etmoqda. 2022-yil-
da pensiyaning oshish surʼati oldingi yilga 
nisbatan 22,4 foiz, nafaqaniki 72,5 foiz, sti-
pendiyaniki esa 31,5 foizga teng boʻldi.

Oʻzbekistonda aholi farovonlik modeli 
hali toʻla shakllanmagan boʻlsa-da, uning 
barqarorlashgan tarkibi, shakl-shamoyillari 
yaqqol koʻzga tashlanib turibdi. Bu model-
ning oʻziga xos xususiyati  shundaki, unda 
ham norasmiy (noformal), ham rasmiy (for-
mal) qoidalar muhim rol oʻynaydi. Bir mam-
lakatda qaror topgan aholi farovonlik mode-
lini boshqa mamlakatda toʻla qabul qilib 
boʻlmaydi. Har bir modelga tabiiy-geografik 
shart- sharoit, tarixiy rivojlanish, ijtimoiy 
ishlab chiqarish tarkibi, xalqning urf-odati, 
anʼanasi va mentaliteti taʼsir oʻtkazmay qol-
maydi.

Masalan, islom dini eʼtiqod boʻlish bilan 
birga turmush tarzi ham. Islomda zakot, 

ushr, vaqf kabi daromadni taqsimlash va 
qayta taqsimlash mexanizmlari mavjud. 
Oʻzbekistonda faoliyat yuritayotgan “Vaqf” 
xayriya jamgʻarmasi taʼlim, ijtimoiy taʼmi-
not va nafaqa, moddiy yordam, toʻlovlar-
ni qoplash va boshqa fao liyat turlari bilan 
shugʻullanadi. Uning taʼlimga ajratmasi 
baʼzi yillari umumiy xayriya xarajatida 40 
foizga yaqinlashadi. Gʻarbdagi nufuzli uni-
versitetlar qoshidagi endaument — maq-
sadli kapital jamgʻarmasi ham ana shunday 
ajratmalardan tashkil topadi, undan soliq 
undirilmaydi. Ijtimoiy himoya nisbiy tushun-
cha boʻlib, jamiyat rivojlanishi bilan funksi-
yalari torayib, ijtimoiy-iqtisodiy kategoriya 
sifatidagi ahamiyati pasayib boradi, jamiyat 
farovonlik sari yuz tutadi. Manbalarda oʻr-
ta asrlarda Umar ibn Abdulaziz boshqaruvi 
davrida zakot oluvchilar qolmagan edi, de-
gan xabarlar yetib kelgan.

Norasmiy qoidalarning xususiyati shun-
daki, ularga amal qilinmaganda kishi qattiq 
jazolanmaydi. Unga imo-ishora yoki yomon 
qarab qoʻyishdan munosabatlarga kirish-
maslikkacha boʻlgan signal yuborilishi mum-
kin, xolos. Altruistik, yaʼni boshqalar  haqida 
sidqidildan gʻamxoʻrlik qiladigan feʼl-atvorga 
ega kishilar ziqna, xudbin odamlardan farqli 

lab-quvvatlash maqsadida “Temir daftar”, 
“Ayollar daftari”, “Yoshlar daftari” tashkil etildi. 
Ijtimoiy himoya yagona reyestri tuzildi. “Yosh-
lar daftari”ga 18 dan 30 yoshgacha boʻlgan 
yigit-qizlar, “Ayollar daftari”ga 30 yoshdan 
yuqori boʻlgan xotin-qizlar kiritildi. 2022-yil 
1-yanvardan tadbirkorlikni rivojlantirish, aholi 
bandligini taʼminlash va kambagʻallikni qis-
qartirish masalalari boʻyicha tuman, shahar 
hokimi oʻrinbosari instituti ish boshladi.

Mamlakatimizda aholini ijtimoiy himo-
yalash xarajati oʻsish tendensiyasiga ega, 
u oʻtgan 5 yilda uch barobar oshirildi. Faro-
vonlikka erishish uchun yana qator tad-
birlarni amalga oshirish kerak. Sogʻliqni 
saqlash, taʼlim, atrof-muhitni muhofaza 
qilish, ratsional ovqatlanish, uy-joy bilan 
taʼminlash va boshqalarni shular qatoriga 
kiritish mumkin.

Taraqqiyot strategiyasini “Insonga  eʼtibor 
va sifatli taʼlim yili”da amalga oshirishga oid 

davlat dasturiga muvofiq, aholining hayot 
darajasini yanada yuksaltirish, taʼlim sifa-
tini xalqaro standartlarga muvofiqlashtirish 
hamda kambagʻallikni qisqartirish borasida-
gi vazifalar belgilangan.    

Jamiyatda mulk va daromadni butkul 
tekis taqsimlab boʻlmaydi, albatta. Gap 
puxta ishlangan ijtimoiy siyosat orqali 
jamiyatda daromadning haddan tashqari 
notekis taqsimlanishini qisqartirish ustida 
bormoqda. Tabaqalanish bozor iqtisodiyo-
tining ajralmas qismi.  Muayyan daromad-
dagi notekislik iqtisodiy oʻsishning ragʻbati 
hamdir. Ijtimoiy himoyaga zoʻr berib, boqi-
mandalik kayfiyatini tarbiyalamaslik kerak. 
Unda motivatsion omil ham joylashgan. 
Ammo jamiyatda mulk va daromad boʻyicha 
qutb lanishga, bir tomonda eng boy odam-
lar, ikkinchi tomonda esa oʻta kambagʻallar 
toʻplanib qolishiga yoʻl qoʻyib boʻlmaydi.

Aqliy va jismoniy, anʼanaviy va 
zamonaviy mehnat, shahar va qishloq, 
 sanoat va agrar sohada band boʻlganlarning 
daromadi, shuningdek, hududlar oʻrtasida 
mavjud farqlar bugun bor gap. Qolaversa, 
inflyatsiya, korrupsiya, xufyona iqtisodiyot 
kabi salbiy holatlar ham bor. Ular jamiyat 
 aʼzolarining yaratilayotgan imkoniyatlardan 
adolatli foydalanishini qiyinlashtiradi, siyo-
siy va ijtimoiy keskinlikni kuchaytiradi. “Oʻz-
bekiston — 2030” strategiyasini muvaffaqi-
yatli amalga oshirish bunday kemtikliklarni 
toʻgʻrilashda muhim ahamiyatga ega.

Hozirda mahsulotimiz faqatgina qoʻshni 
Qirgʻizistonga eksport qilinayotgan boʻlsa, 
keyinchalik Qozogʻiston va Tojikistonga 
ham sotishni maqsad qilganmiz. Buning 
uchun barcha imkoniyatlarimiz yetarli.

Prezidentimizning joriy yil 3-fevral-
dagi “2023-2025-yillarda Qashqadaryo 
viloyatini kompleks ijtimoiy- iqtisodiy 
rivojlan tirish va aholi turmush darajasi-
ni yanada yaxshilashga doir qoʻshimcha 
chora-tadbirlar toʻgʻrisida”gi qarori ijrosini 
taʼminlash borasida ham bir qator amaliy 
ishlar bajarilmoqda. Jumladan, qarorda 
belgi langanidek, mavjud tabiiy zaxiralar-
dan samarali foydalanishni yoʻlga qoʻyish 
orqali ishlab chiqarish va xizmat koʻr-
satish sohalarini rivojlantirishga alohida 
eʼtibor qaratilayotir.   

Maʼlumotlarga koʻra, joriy yilda viloyatda 
xomashyo zaxirasiga ega 50 ta kon auksion 
savdolarga chiqarildi. Ushbu konlarning 24 

tasi tadbirkorlar tomonidan oʻzlashtirilmoq-
da. Yil yakuniga qadar ushbu yoʻnalishda 
yana bir qator konlarni auksion savdolari-

ga chiqarish orqali yangi tadbirkorlik sub-
yektlarini tashkil etish belgilangan. Bu esa 
sanoatni yangi bosqichga koʻtarish bilan 
birga, qoʻshimcha ish oʻrinlari yaratishdan 
dalolat beradi.

Bugungi kunda viloyatda 642 ta sanoat 
korxonasi faoliyat yuritmoqda, shundan 72 
tasi yangi tashkil etilgan. 

Oʻtgan sakkiz oy mobaynida mazkur 
korxonalarning sanoat ishlab chiqarish haj-
mi 861,1 milliard soʻmga yetdi. 

— Joriy yil yakuniga qadar tumanimiz-
da sanoat mahsulotlari ishlab chiqarish 
hajmi 1266,7 milliard soʻmga yetkazilib, 
oʻtgan yilga nisbatan 120 foizlik oʻsish 
taʼminlanadi, — deydi Kitob tuman hoki-
mining oʻrinbosari Baxtiyor Karimov. — 
Yaʼni bu jarayonda qoʻshimcha 3 ta past 
quvvatda ishlayotgan sanoat korxona-
si faoliyatini sogʻlomlashtirish choralari 
koʻriladi. Ularning quvvatini oshirish hiso-
biga 4 milliard soʻmlik hamda avval ishga 
tushgan 13 ta loyiha boʻyicha yuqori sa-
maradorlikka erishish borasida berilgan 
koʻmaklar natijasida 5,3 milliard soʻmlik, 
dasturlar doirasida amalga oshiriladigan 

21 ta loyihaning muddatidan oldin ishga 
tushirilishi hisobiga joriy yil yakuniga qa-
dar 21,1 milliard soʻmlik amaliy ishlar ba-
jariladi.  

Albatta, tumanimizda hali foydalanilma-
gan tabiiy zaxiralarimiz koʻp. Misol uchun, 
yuqori togʻli hududimizda bir qator konlar 
bor. Bulardan kerakli qurilish inshootlari 
uchun zarur materiallar tayyorlash mumkin. 
Hozirda ishbilarmonlardan bir qator takliflar 
tushmoqda. Tegishlicha oʻrganib, ular bilan 
hamkorlik ishlari amalga oshiriladi.     

Kitob tuman hokimligi taqdim etgan 
maʼlumotlarga koʻra, ayni paytda hududda 
2,1 million tonna marmar tosh, 8,8 million 
tonna ohak tosh kabi 38 ta tabiiy zaxiralar, 
263,1 million tonna sement xomashyosi 
mavjud boʻlib, ushbu xomashyolarni qazib 
olish va qayta ishlashni yoʻlga qoʻyish orqa-
li sanoatni rivojlantirish imkoniyati mavjud. 
Demak, tez orada bu imkoniyatlar ham ish-
ga solinib, sanoatda yanada yuqori oʻsish 
taʼminlanadi.

Akbar RAHMONOV,
“Yangi O‘zbekiston” muxbiri

TOG‘-KON SANOATINING EKSPORT GEOGRAFIYASI KENGAYADI
Kitob tumanida 2011-yilda faoliyatini boshlagan “Safit Karb” 
Oʻzbekiston — xitoy qoʻshma korxonasi yurtimiz qurilish 
materiallari bozorini mikrokalsit bilan taʼminlashda yetakchi 
taʼminotchilardan biriga aylandi.  loyiha qiymati 10 million 
dollarlik ushbu korxonada yiliga 18 ming tonna mahsulot 
tayyorlanmoqda. 

fARoVoNLIKNING MILLIY MoDELI

Xalqimizning turmush darajasini oshirishga qaratilgan siyosat 
tufayli mamlakatimizda 2017-yildan buyon kambag‘allik ikki 
barobarga kamaydi. Biz 2030-yilgacha uni 7 foizga tushirishni 
reja qilganmiz.

Nurislom TO‘XLIYEV,
iqtisodiyot fanlari doktori, 
professor

Yillar trillion soʻm
2018 35
2019 61,3
2020 74,2
2021 85,3
2022 105,2

O‘zbekistonda aholini ijtimoiy 
himoya qilish xarajatining

 o‘sishi

O‘zbekistonda aholi daromadining o‘sishi

Yillar Aholi yalpi daromadi 
trillion soʻm

Aholi yalpi daromadining 
oʻsishi, foizda

2018 300,8 127
2019 365,7 121,6
2020 145 113,5
2021 519,2 125,1
2022 634,8 122,3

O‘zbekistonda yalpi ichki mahsulot 
ishlab chiqarishning o‘sishi 

(milliard dollar) 

O‘zbekiston Respublikasi Prezidenti Shavkat Mirziyoyevning 
BMT Bosh Assambleyasi 78-sessiyasidagi nutqidan.

oʻlaroq, jamiyatning boshqa aʼzolari tomoni-
dan hurmat va izzat-ikrom qilinadi. Bunday 
faoliyat jamiyat, jamoa, mahalla tomonidan 
maʼqullanadi, qoʻllab-quvvatlanadi. Demak, 
u maʼnaviy, axloqiy kuchga ega.

Rasmiy (formal) qoidalarning esa yoʻrigʻi 
boshqa. Ular davlat tomonidan ishlab 
chiqiladi. Qonun, qaror, farmon va dastur 
sifatida amalga oshiriladi. Inklyuziv, yaʼni 
barchaga barobar boʻlib, bajarilishi shart. 
Davlat organlari tomonidan nazorat qilinadi.

Prezidentimizning 2022-yil 25-iyuldagi 
farmoni bilan tasdiqlangan Oʻzbekiston 
Respublikasi aholisini ijtimoiy himoya qi-
lish strategiyasi ijtimoiy himoya tizimini ta-
komillashtirish, sohaga ajratiladigan budjet 
mablagʻini oshirish, qoʻshimcha resurslar-
ni jalb qilish, oilalarni ogʻir hayot tarzidan 
olib chiqishga qaratilgan qoʻshimcha me-
xanizmlarni ishlab chiqishga xizmat qiladi. 
Bundan tashqari, qator huquqiy-meʼyoriy 
hujjatlar qabul qilinib, barchasida bandlikni 
taʼminlash va ijtimoiy himoyani kuchay-
tirish orqali aholi daromadini oshirish 
nazarda tutilgan.

Ayni paytda mamlakatimizda ijti moiy 
himoyaning institutsional asoslari shakl-
lanmoqda. Jumladan, Oʻzbekis ton Res-
publikasi Prezidenti huzurida Ijtimoiy hi-
moya milliy agentligi va uning Ijtimoiy hi-
moyani rivojlantirish instituti hamda tizim 
xodimlarining malakasini oshirish markazi 
faoliyat yuritmoqda.

“Oʻzbekiston — 2030” strategiyasida 
barqaror iqtisodiy oʻsish orqali daromadi 
oʻrtachadan yuqori boʻlgan davlatlar qato-
ridan oʻrin olish, aholi talablari va xalqaro 
standartlarga toʻliq javob beradigan taʼlim, 
tibbiyot va ijti moiy himoya tizimini tashkil qi-
lish, aholi uchun qulay ekologik sharoitlarni 
yaratish vazifalari qoʻyilgan.

Farovonlikka kambagʻallikni qisqarti-
rish, puxta ishlangan ijtimoiy siyosat orqali 
jamiyatda daromadning haddan tashqari 
notekis taqsimlanishini kamaytirish orqali 
yetishish milliy modelimizning yana bir oʻzi-
ga xos xususiyatidir.

Kam taʼminlangan aholi qatlamlarini ij-
timoiy-iqtisodiy, huquqiy va psixologik qoʻl-

aholi ijtimoiy himoyasida muhim ahamiyatga ega

Boshlanishi 1-betda

Yalpi ichki mahsulot, mlrd. so‘m
Aholi jon boshiga real umumiy daromadlar, mlrd. so‘m



huDuDlar haYoti

EndIlIKdA 
dunYOnIng HECH 
BIr dAVlATI, SIYOSIY, 
IqTISOdIY KuCH-
qudrATI, qOʻlInIng 
uZun-qISqAlIgIdAn 
qATʼIY nAZAr, 
uMuMdunYOVIY, 
uMuMInSOnIY 
MuAMMOlArnI BIr 
OʻZI, BOSHqAlArdAn 
uZIlgAn HOldA 
HAl ETA OlMAYdI, 
EKOlOgIK, 
MAʼnAVIY-AxlOqIY 
MuAMMOlAr BIlAn 
BOgʻlIq CHIgAl 
TugunlArnI BIr 
OʻZI YECHOlMAYdI. 
BundAn KOʻrInAdIKI, 
VAZIYATnIng 
OʻZI dunYOnI 
BIrlASHISHgA 
dAʼVAT ETMOqdA. 
Bu JArAYOndA 
TurKIY dunYO 
YETAKCHIlIKnI 
qOʻlIgA OlISHI 
KErAK. 

Sammit yakunlari, ishtirokchi davlat-
lar rahbarlarining nutqlarida ilgari su-
rilgan tashabbuslar, xususan, Shavkat 
 Mirziyoyevning dunyoda kechayotgan bu-
gungi murakkab vaziyatdan kelib chiqqan 
holda hamkorlik aloqalarini  kuchaytirish, 
koʻzda tutilayotgan har bir rejaning  amaliy 
samarasiga erishish bilan bogʻliq takliflari 
faqat aʼzo mamlakatlar uchun emas, 
tinchlik, totuvlik, manfaatli hamkorlikka 
intilayotgan dunyo davlatlari uchun ham 
eʼtiborli boʻldi, desak mubolagʻa boʻlmaydi. 
Negaki, insoniyat tarixida dunyoni qayta 
taqsimlash, “yogʻli”, manfaatli hududlarni 
taʼsir doirasiga kiritish  harakatlari avval 
ham koʻp boʻlgan, ammo bunday nosogʻ-
lom harakatlardan koʻra oʻzaro ishonch, 
bir-biriga hurmat-ehtirom, doʻstlik va  ham-
jihatlikda tinch-totuv yashash, umumiy 
maqsad sari birgalikda intilish va jarayon-
da bir-birini qoʻllab-quvvatlash niyati hami-
sha muhim hisoblangan. 

Ostona sammiti oʻzining kun tartibi, 
kelishuv va xulosalari, kelgusi rejalari bi-
lan dunyo bundan buyon qaysi yoʻldan 
borishi, yer yuzida inson taqdiri, uning 

Bu yerda obodonlashtirish va koʻka-
lamzorlashtirishga alohida eʼtibor qarati-
layotir. “Obod xonadon”, “Obod koʻcha”, 
“Obod mahalla” tamoyillari tuman ahli ha-
yotida aksini topmoqda. 

Jumladan, “Ravshan” ovul fuqarolar 
yigʻinida taʼmirga muhtoj 20,7 kilometr ich-
ki yoʻlda amaliy ishlar boshlab yuborildi. 
Mahallada suv masalasi katta muammo 
edi. Endi xonadonlarga quvur tortilib, suv 
yetkazib berildi. Hududdagi yogʻoch simyo-
gʻochlar betonlisiga almashtirildi. 

— “Ravshan” ovul fuqarolar yigʻini-
da joriy yilda 5 ta transformator kapital 
taʼmirdan chiqarildi. Aholi kuz-qish mav-
sumida uzluksiz elektr bilan taʼminlan-
moqda, — deydi Qoʻngʻirot tumani elektr 
taʼminoti korxonasi xodimi Ozod Tur-
manov. — Shuningdek, qoʻshimcha bitta 
transformator oʻrnatildi. Hozir elektr taʼmi-
notida hech qanday cheklovlar yoʻq. 

Ishchi guruhning oʻrganishlari davomi-
da taʼmirga muhtoj xonadonlar aniqlandi. 
Shu asosda 52 xonadon taʼmirlash uchun 
belgilab olindi. 

Bugun mahalladagi suv, gaz va elektr 
energiyasi boʻyicha barcha  muammolar 

kelajagi, ona tabiatni asrab-avaylash ni-
malarga bogʻliqligi xususidagi savollarga 
javobi bilan ham Kengash tarixi solnoma-
sida oʻziga xos sahifa boʻlib qoladi. 

Yangi asrning uchinchi oʻn yilligi boshi-
da dunyo nimadan aziyat chekmoqda? 
Inson oʻz hayotini farovonlashtirish, um-
rini ezgu amallar bilan bezash, yaratish,  
muammolarning toʻgʻri yechimini topish 
yoʻlidan bormoqdami yoki buning aksi — 
ommaviy qirgʻin qurollari kun sayin, soat 
sayin takomillashib, yirik davlatlar ning 
yakkahokimlik ishtahasi ochilgandan 
ochilib, global harbiy mojaro alomatlari 
sezila boshladimi? Qurolli toʻqnashuvlar 
ozayish oʻrniga nega koʻpaymoqda? Olti 
yoshli bolaning harbiy toʻp ogʻziga gul 
qoʻyib chizgan va dunyo boʻylab keng 
tarqalgan, nufuzli muzeylardan joy ol-
gan surati nega bugun koʻrinmay qoldi?  
Tinch aholi ustiga bomba va snaryadlar 
yogʻdirish, onalar va bolalarni ham aya-
maslik, jaholatga jaholat bilan javob qay-
tarish siyosati nega avj olmoqda? Bun-
day paytda oʻz soʻzini aytishi, yovuzlik 
ildizlari patak otib ketishini kutib oʻtirmay 
bong urishi,  taʼsir vositalaridan foydala-
nishi zarur boʻlgan kuchlar nega jim? Bu 
borada jamoatchilikning ovozi qay dara-
jada eshitilmoqda?

Bu savollarning javobi qiyin  emas. 
Dunyo bugun iqtisodiy, tabiiy va bosh-
qa ijtimoiy-siyosiy muammolarni faqat 
birlashib hal qilishdan boshqa samara-
li yoʻl yoʻqligini tushunish jarayoni qi yin 
kechayotganidan, ayrim davlatlarning 
oʻz manfaatini boshqalarnikidan  ustun 
qoʻyishidan, oʻzi kabi boshqa xalqlarda 
ham milliy taraqqiyot yoʻlini mustaqil tan-
lash  huquqi borligini eʼtirof etmasligidan 
azoblanmoqda. Yirik davlatlar, siyosiy, 
harbiy tuzilmalar yangi asrning  favqulod-
da muhim ijtimoiy-siyosiy holati — yago-
na gegemonlik davri oʻtganligini tushu-
nishda ongli qaysarlik qilmoqda. “Mening 
uyim, mening mahallam tinch boʻlsa boʻl-
di, boshqasi bilan ishim yoʻq”, deydigan 
zamonlar oʻtdi. Bir joyda yongʻin chiqsa, 
uning achchiq tutuni uzoq-uzoqlargacha 
yetib boradi. Bir oʻrinsiz janjal qirq yil 
tinchlik-totuvlik ildiziga bolta uradi.

Shunday ekan, yer yuzida tiriklik taqdi-
rini endilikda harbiy kuch-qudrat, vayron 
etuvchi bomba va snaryadlar, ajal eltuv-
chi vositalar emas, yelkadoshlik, dard-
doshlik, bir-birini tushunish, bir-biriga yoʻl 
berish, qoʻllab-quvvatlash, rizqiga chan-
gal solmaslik, hurmatini joyiga qoʻyish 

kabi insoniy fazilatlar hal qilishini angla-
moq kerak. Buning uchun  davlat sifatida 
davlatni, inson sifatida  insonni koʻrish, 
doʻstu dushmanni farqlash, ilohiy neʼmat-
lar faqat bir millat, bir davlat uchun emas, 
butun odamzod nasli va uning kelgusi 
zurriyotlari uchun ham yaratilganini unut-
maslik  vaqti keldi. 

Oʻzbekiston bugun dunyo hamjamiyati 
koʻz oʻngida oʻzining tinchliksevar tash-
qi, xalqchil  ichki siyosati, bu boradagi 
xalqaro ahamiyatga molik tashabbuslari, 
amaliy harakatlari bilan ham namoyon 
boʻlmoqda. Jamiyat aʼzolarining erkin 
harakat qilish huquqini cheklaydigan, bir 
oila aʼzolari, bir sulola, ildizi bir xalqlarni 
bir-biridan uzoqlashtiradigan mantiqsiz 
cheklovlar bekor qilindi. Inson huquqini 
himoya qilish masalalari boʻyicha xalqaro 
tashkilotlar bilan muloqot va maslahat-
lashuvlar yoʻlga qoʻyildi. Insonparvar-
lik, kechirimlilik tamoyilidan kelib chiqib, 
toʻgʻri yoʻldan adashganlarni sogʻlom ha-
yotga qaytarish, buning ijtimoiy-huquqiy 
asoslarini yaratish borasida amaliy nati-
jalarga erishilmoqda. Dunyoning jugʻrofiy 
jihatdan bir-biriga tutashib ketgan necha-
necha davlatlarida diniy, irqiy, qurolli mo-
jarolar avj olib turgan bir paytda davlatimiz 
rahbarining “Oʻzbekiston oʻzaro muloqot, 
amaliy hamkorlik va yaxshi qoʻshnichi-
likni mustahkamlashning qatʼiy taraf-
doridir. Biz Markaziy Osiyo mamlakatlari 
bilan hech istisnosiz barcha masalalar 
boʻyicha oqilona murosa asosida ham-
korlik qilishga tayyormiz”, degan soʻzlari 
va bu maqsadning bugun keng qoʻlamda 
roʻyobga chiqayotgani BMT Bosh kotibi 
Antoniu Guterrishning  yuksak bahosiga 
sazovor boʻldi. Samarqandda oʻtkazilgan 
“Markaziy Osiyo: yagona tarix va umumiy 
kelajak, barqaror rivojlanish va taraqqiyot 
yoʻlidagi hamkorlik” mavzusidagi xalqaro 
anjuman Oʻzbekistonning yangi xalqchil 
yoʻli, inson omiliga boʻlgan yuksak eʼti-
borini yaqqol namoyon etdi. Mintaqada 
oʻzaro hamkorlik, yaxshi qoʻshnichilikni 
yoʻlga qoʻyish, buning uchun har bir to-
monda mavjud imkoniyatlardan sama-
rali foydalanish, davlatlararo shartnoma 
va kelishuvlarni oʻzaro maslahat aso-
sida imzolash  imkoniyati yuzaga kel-
gan ekan, bunda davlatimiz rahbarining 
tashkilotchi lik faoliyati, kuchli siyosiy iro-
dasi alohida ahamiyat kasb etayotgani 
koʻpchilikka ayon haqiqat. 

Misollar bilan aytadigan boʻlsak, keyin-
gi yillarda qoʻshni mamlakatlarni oʻzaro 

bogʻlab turgan muhim transport yoʻllari 
qayta tiklandi, yangi yer usti va havo 
yoʻllari ochildi. Oʻzaro kelishuv asosida 
joriy qilingan chegirmalar natijasida yuk 
tashish, birinchi navbatda tranzit hajmi 
ortib bormoqda.  Yondosh davlatlar che-
garalaridagi oʻtkazish punkt lari  ochilgani 
va ularning imkoniyatlari kengaytirilgani, 
chegara idoralari va bojxona organlari-
ning amaliy hamkorligi yoʻlga qoʻyilgani, 
shubhasiz, har bir tomon uchun ham kat-
ta qulaylik boʻldi. Bugun ichki chegaralar-
dan har kuni oʻn minglab fuqarolar hech 
bir moneliksiz, yaratilgan sharoitlardan 
mamnun  boʻlib oʻtmoqda. 

Davlatimiz rahbarining Ostonadagi 
takliflaridan biri — yagona transport tar-
mogʻini yaratish, transport yoʻlaklarini 
rivojlantirish, Xitoy, Janubiy Osiyo va Yev-
ropa mamlakatlariga yurtimiz orqali oʻta-
digan yoʻlaklarni bugungi xalqaro talablar 
darajasida tashkil etish bilan bogʻliq. 

Bu oʻta muhim vazifa. Yoʻllarning 
ochilishi iqtisodiy mazmun bilan birga, 
muhim ijtimoiy-siyosiy xarakterga ham  
ega. Mutaxassislar Markaziy Osiyo dav-
latlari oʻrtasidagi hamkorlik aloqalarining 
kengayishi natijasida mintaqa yalpi ichki 
mahsuloti yaqin yillar ichida ikki barobar-
ga oshishi mumkinligini taʼkidlamoqda. 
Bu — hamkor davlatlarning har birida 
turmush tarzini yanada yaxshilash, aholi 
xarid quvvatini oshirish, yangi ish oʻrin-
larining paydo boʻlishi, demakki, bandlik 
muammosining sezilarli darajada pasa-
yishi deganidir. 

Markaziy Osiyo  Janubi-Sharqiy 
Osiyo ni iqtisodiy jihatdan Yevropa dav-
latlari bilan bogʻlovchi muhim strategik 
mintaqa hisoblanadi. Bugungi kunda 
uning dunyo iqtisodiyotidagi oʻrni tobora 
oshib bormoq da. Davlatlararo kooperat-
siya kuchayib borar ekan, bu mintaqaga 
eʼtibor ham ortdi. Bu esa transport yoʻlak-
larini yanada kengaytirish, yangilari faoli-
yatini yoʻlga qoʻyish, bojxona xizmatini 
soddalashtirishni talab etadi.

Turkiy davlatlar tashkiloti Kengashi 
shunday vaziyatda oʻzini yaqqol namo-
yon  qilmoqda, unga Oʻzbekistonning 
toʻlaqonli aʼzo boʻlishi tashkilot faoliyatini 
kutilganidan ortiq darajada kuchaytirib 
yubordi. Oʻzbekiston rahbariga ushbu 
tashkilotning oliy ordeni topshirilishi bu-
ning yorqin dalilidir. Oʻzbekiston ochiqlik 
siyosatini tanladi. Bundan atigi besh-
olti yil avval mamlakatimizning yangi 
ijtimoiy-siyosiy yoʻliga ishonchsizlik bi-

lan qarayotgan Germaniya, Fransiya 
kabi davlatlar uchun Oʻzbekis ton bugun 
 ishonchli hamkordir.

Olis oʻtmishga nazar tashlasak, ajdod-
larimiz ikki tomonlama manfaatli aloqalar-
ni yoʻlga qoʻyib,  yurt boshiga kelayotgan 
ne-ne balo-qazolarni daf etgan, yaqin va 
olis mamlakatlardan  keladigan savdo 
karvonlari kiyim-kechak, noyob buyum-
lar, dori-darmon bilan birga, nodir kitoblar 
misolida mamlakatga ilm-maʼrifat ham 
olib kelgan. Karvon yoʻllari bexatar,  sav-
dogarlarning mol-mulkiga hech kim taj-
ovuz qilmasa, bozorlarda tartib-intizom, 
savdoda halollik, rostgoʻylik boʻlsa, yurt-
lariga qaytgach, bu toʻgʻrida kasbdosh-
lariga aytib berishgan. Sohibqiron Amir 
 Temurning Farangiston qiroli Karl VI ga  
yoʻllagan maktubida quyidagilarni oʻqiy-
miz:  “Endi ul Amiri Kabirdan iltimosimiz 
va umidimiz shulki, bizga muborak mak-
tublarini hamisha yoʻllab tursalar, toki ular 
bizni Amiri Kabirning salomatliklaridan 
xabardor etib, bu sohada xotirimizni jam 
qilgʻay. Yana hazratlari oʻz tojirlarini biz 
tomon yuborsalar va biz ularning hur-
mat-eʼtiborlarini bajo keltirsak,  hurmat-iz-
zatlari saqlansa, ularga hech kim zoʻrlik 
koʻrsatmasa, ziyon yetkazmasa. Chun-
ki dunyo tojirlar bilan oboddir. Risolatni 
 (elchilikni) ham oʻrnaturmiz. Davlatlari 
uzoq yillar komronlikda boʻlsin”.

Bundan koʻrinadiki, azal-azaldan sav-
do-sotiq ishlari, bu boradagi ishonch va 
halollik mamlakatlar rivoji va ularning 
bir-biriga yaqinlashuvida katta ahamiyat 
kasb etgan. Bugun ayni shu jihatga jid-
diy eʼtibor berilmoqda. Bir yurtdan ikkin-
chi yurtga tovar joʻnatayotgan savdogar, 
boshqa bir mamlakat iqtisodiyotiga inves-
titsiya kiritayotgan tadbirkor biror sabab 
bilan puliga ku yib qolmasligiga ishonchi 
komil boʻlishi kerak.  Iqtisodiy, siyosiy, 
madaniy-maʼrifiy  sohalarda ishonch hal 
qiluvchi ahamiyat kasb etadi. Qadimda 
biror davlatga mol olib borib sotgan sav-
dogar uch narsa — yoʻllarning bexatar-
ligi, bozorlarda tosh-tarozining toʻgʻriligi, 
karvonsaroylardagi  tartib-intizomga eʼti-
bor bergan. Shu uch narsa bugun ham 
hamkorlik aloqalarini yoʻlga qoʻyayotgan 
har bir tomonning diqqat-eʼtiborida.

Davlatimiz rahbari Kengashning av-
valgi sammitlarida bugungi yangi sha-
roitda davlatlararo hamkorlikning ustuvor 
yoʻnalishlarini aniq belgilab olish, yaʼni 
mintaqada xavfsizlik va barqarorlik ni 
taʼminlash bilan bogʻliq hamkorlikni soʻz-

da emas, amalda kengaytirish,  sav do-
iqtisodiy, innovatsiya, investitsiya, trans-
port-kommunikatsiyasi, bank-moliya, 
suv-energetika va madaniy-gumanitar 
sohalardagi sheriklik boʻyicha aniq das-
turlar ishlab chiqish, muhim xalqaro va 
mintaqaviy masalalar yuzasidan  oʻzaro 
fikr almashishni yoʻlga qoʻyish, ular boʻy-
icha umumiy pozitsiyani kelishib olish 
zarurligini taʼkidlagan edi. Bu masalalar-
da Oʻzbekistonning pozitsiyasi aniq: 
qoʻshni mamlakatlar oʻrtasida erkin savdo 
tartibi toʻlaqonli  yoʻlga qoʻyilishi, chega-
raoldi hududlarda savdo, ishlab chiqarish 
koope ratsiyasi rivojlanishi, mintaqaning 
tranzit-logistika salohiyati  tubdan oshishi,  
mintaqani yirik dengiz portlari va jahon 
bozorlari bilan bogʻlash imkonini beradi-
gan transport-kommunikatsiya loyihalari 
ishlab chiqilishi kerak.  Shu maqsadda 
Oʻzbekiston rahbari xalqaro tansport va 
tranzit yoʻlagi toʻgʻrisidagi Ashxobod biti-
mi doirasida birgalikda Markaziy Osiyo 
— Fors koʻrfazi transmintaqaviy yoʻna-
lishidan samarali foydalanishni, janubiy 
Osiyoga chiqadigan Transafgʻon yoʻlagini 
shakllantirishni, Xitoy — Qirgʻiziston –— 
Oʻzbekiston avtomobil va temir yoʻl ma-
gistrallarini qurishga kirishishni taklif etgan 
edi. Shu bilan birga, Kengashga aʼzo dav-
latlar rahbarlari eʼtiborini Markaziy Osiyo 
xalqlarining farovonligi va butun mintaqa-
ning iqtisodiy taraqqiyoti azal-azaldan suv 
resurslari bilan qanchalik taʼminlangani 
bilan bogʻliq boʻlgani,  faqat  birgalikda 
harakat qilibgina bu muhim muammoning 
adolatli yechimini topish mumkinligiga qa-
ratgan edi. Oʻtgan qisqa vaqt bu fikrning 
toʻgʻriligini isbotladi.

Dunyo oʻzgardi, bu jarayon toʻxtovsiz 
davom etmoqda. Odamlar, el-yurt, tur-
mush tarzi, iqtisodiy, falsafiy  tafakkur, 
maʼnaviy-axloqiy qadriyatlar — hamma-
si maʼnan va aqlan yangilandi. Endilikda 
faqat yirik siyosatdonlar, davlat va jamoat 
arboblari emas, ular bilan birga, oddiy 
kasb egalari ham shaxsiy fikri, nuqtayi 
nazari, tahlil imko niyatiga  ega. Axborot-
lar yashin tezligida tarqalayotir. Kimning 
kimligi, nimaning nimaligi, nogahoniy 
harbiy, iqtisodiy, moliyaviy “muruvvat”lar 
ostiga yashirilgan maqsad-muddaolar bir 
zumda oshkor boʻlmoqda. 

Ochiqlik va oshkoralik siyosatining 
natijasi bu.  Shunday sharoitda oʻz um-
rini allaqachon oʻtab boʻlgan “Olgʻa, 
faqat mening ortimdan” kabi siyosiy 
“yoʻriqnoma”lar, oshkora-pinhona bo-
sim oʻtkazish, tazyiq taʼsirida ushlab tu-
rish samarasiz urinish boʻlib qoldi. Ogoh 
millat hech qachon oʻz erkini xavf ostida 
qoldirishni xohlamaydi.  Bugungi maʼrifiy-
huquqiy minbarlarda oʻz yoʻlini qatʼiy 
topib olgan  davlatlar, milliy taraqqiyot 
yoʻliga oʻtayotgan mamlakatlarning ham  
ovozi, nuqtayi nazari boʻlishi kerak.

Yana bir muhim haqiqat shuki, endi-
likda dunyoning hech bir davlati, siyosiy, 
iqtisodiy kuch-qudrati, qoʻlining uzun-qis-
qaligidan qatʼiy nazar, umumdunyoviy, 
umuminsoniy muammolarni bir oʻzi, 
boshqalardan uzilgan holda hal eta ol-
maydi, ekologik, maʼnaviy-axloqiy muam-
molar bilan bogʻliq chigal tugunlarni bir 
oʻzi yecholmaydi. Bundan koʻrinadiki, 
vaziyatning oʻzi dunyoni birlashishga daʼ-
vat etmoqda. Bu jarayonda turkiy dunyo 
yetakchilikni qoʻliga olishi kerak. 

Shunday vaqt keldi.

SHUNDAY VAQT KELDI

Ahmadjon MELIBOYEV

ijobiy hal etilmoqda. Bu yerda novvoy-
xona, sartaroshxonalar ishga tushib, 
yangi ish oʻrinlari paydo boʻlmoqda. 
Qoʻshimcha shtatlar ajratilib, qishloq 
shifokorlik punktida yoshlar ish bilan 
taʼminlandi. 

— Hududimizdagi 635 ta xonadonda 1 
ming 567 xotin-qiz yashaydi. Hozir ular-
ning 50 foizi ishli. Qolganlari esa kasb-
ga oʻrgatilyapti, — deydi “Ravshan” ovul 
fuqarolar yigʻini  xotin-qizlar  faoli Svetlana 

Iskandarova. — Baʼzilari subsidiya aso-
sida tikuv mashinalari oldi, ayrimlariga 
issiqxonalar qurib berildi. 

Tikuv mashinasi olganlardan biri — 
Balzad Bekxoʻjayeva bugun oilasiga yax-
shigina daromad keltirmoqda. 

— Uyda yostiq va koʻrpachalar tika-
man, — deydi u. — Ayollardan koʻylak-
lar uchun buyurtmalar kelib turibdi. Endi 
 uyimda tikuv sexi ochib, boshqalarni ishli 
qilmoqchiman. 

Joriy yilning shu davrigacha “Ravshan” 
ovul fuqarolar yigʻinida aholiga 837 million 
soʻm imtiyozli kredit berildi. Ular, asosan, 
chorvachilik, dehqonchilik va xizmat koʻr-
satish, ishlab chiqarish yoʻnalishlari boʻ-
yicha tadbirkorlikni yoʻlga qoʻygan.

Bunday ezgu saʼy-harakatlar Chim-
boy tumanida ham avjida. Mahal-
lalardagi har bir koʻchada, olis hudud-

lardagi ovullarda ham keng qam rovli 
qurilish, obodonlashtirish ishlari izchil 
davom etmoqda. Masalan, Preziden-
timizning 2022-yil 25-oktabrdagi 
“2022-2023-yillarda mahallalar in-
fratuzilmasini yanada yaxshilash 
boʻyi cha qoʻshimcha chora- tadbirlar 
toʻgʻrisida”gi qarori asosida tumanda 
jami 34 kilometr ichki yoʻl taʼmirlandi, 

37,2 kilometr ichimlik suv va 5,4 kilo-
metr elektr tarmogʻi tortildi. Shuning-
dek, 2 kilometr yoʻl boʻylab yoritish 
chiroqlari oʻrnatildi. 

Tumandagi “Shohtemir” mahalla fuqa-
rolar yigʻini ahlini koʻpdan buyon taʼmirta-
lab boʻlib qolgan yoʻl muammosi qiynab 
kelardi. Hozir bu muammo hal etildi.

— “Shohtemir” mahalla fuqarolar yigʻi-
ni koʻchalari taʼmirlanib, ichimlik suv olib 
kelindi. Koʻchalarda tungi yoritqichlar oʻr-
natildi, — deydi shu mahallada yashov-
chi Baxtiyor Saitov. — Hududimizdagi 6 
ta koʻchaga asfalt yotqizildi. Juda chiroyli 
va tekis. 

Bunday ijobiy ishlarni tumandagi “Ipak 
yoʻli” mahalla fuqarolar yigʻini misolida 
ham koʻrish mumkin. Chang-toʻzonli yoʻl-
lar asfaltlandi. Baʼzi koʻchalarga beton 
qoplama yotqizildi. Toza ichimlik suv tar-
moqlari tortilishi esa fuqarolarni yanada 
xursand etdi. 

Haqiqatan, shu kunga qadar Chim-
boy tumani ahlini qiynab kelgan eng katta 
muammo yoʻllarning nosozligi edi. Bugun 
esa hatto eng chekka ovullar yoʻllari ham 
eʼtibordan chetda qolmayapti. Masalan, 
tuman markazidan 25 kilometr uzoqlikdagi 
“Pashentov” ovul fuqarolar yigʻinida ham 
ichki yoʻllar taʼmirlandi, tungi yoritqichlar 
oʻrnatildi. 

Bu kabi ijobiy oʻzgarishlar kishilarning 
ertangi kunga ishonchini oshirib, daxldor-
lik hissini kuchaytiryapti. 
  

Minajatdin QUTLIMURATOV,
“Yangi O‘zbekiston” muxbiri

MUAMMOLAR BIRIN-KETIN 
YECHIMINI TOPMOQDA

qoʻngʻirot har 
tomonlama rivojlanish 
va yangilanishlarga yuz 
tutayotgan tumanlardan 
biriga aylanmoqda. 
Tumanning drayver 
sohalaridan biri boʻlgan 
sanoat taraqqiyoti bunga 
yoʻl ochyapti. 

Dolzarb Mavzu

Nigoh 52023-yil 8-noyabr, 232-sonYANGI O‘ZBEKISTON

Boshlanishi 1-betda



Zahiriddin Muhammad Boburning 540 yilligi

Kongress doirasida “Oʻzbekiston 
madaniy merosi” turkumidagi kitob-al-
bomlarning yangi 61-70-jildlari taqdimoti 
boʻlib oʻtdi. Ozarbayjon, Hindiston, Qozo-
gʻiston, Qirgʻiziston, Rossiya (jumladan, 
Tatariston) va Turkiyadagi Oʻzbekis-
tonning madaniy merosi toʻplamlariga 
bagʻishlangan kitob va albomlar shular 
jumlasidan. 

Aynan 70-jildga “Boburnoma”ning fors 
tiliga qilingan tarjimasi, yaʼni “Voqeoti 
Boburiy” Hindistondagi Xudo Baxshon 
Sharq kutubxonasi toʻplamiga kiritilgan. 
Eʼtiborlisi, mazkur kitoblar toʻplami ku-
tubxonalarga bepul taqdim etilmoqda. 

Shuningdek, Butunjahon jamiyatining 
boshqa nashriyot loyihalari — “Sharq 
miniatyurasida tarixiy shaxslar”, “Klavixo: 
Samarqanddan Temur saroyiga sayohat 
kundaligi (1403-1406)”, “Rishton kulol-
chiligi”, “Oʻzbekis ton sanʼati durdonalari”, 
“Orol va Amu boʻylarida: qoraqalpoq 
sanʼati”, “Badiiy atamalar ensiklopedi-
yasi” albomlari, “Bezak ensiklopediya-
si” mavzulariga bagʻishlangan rejadagi 
nashrlar, “Oʻzbekiston gilamlari”, “114 
Qurʼon”, “Sharqning 100 nodir qoʻlyozma-
si” loyihalari ham kongress ishtirokchilari-
ga havola qilinayotir.

Ayni maqola xalqaro anjumanda soʻz 
yuritiladigan ayrim mavzular va yangi ta-
rixiy maʼlumotlar asosida tayyorlandi.

“Boburnoma” memuar asari badiiy 
adabiyot, adabiyotshunoslik, tilshunos-
lik, etnografiya, tarix, geografiya, falsa-
fa fanlari va oʻzbek (turkiy), fors, arab, 
maʼlum maʼnoda, afgʻon, hind, urdu tillari, 
shuningdek, milliy davlatchiligimiz tarixi 
uchun ham noyob manba sanaladi. Zero, 
Sohibqiron Amir Temur va temuriylar-
ning davlat boshqaruvi, davlatchilik 
masalalari, diplomatik munosabat, ido-
ra usuli, hukmdorlar nomi, faoliyati, xo-
nadoni, beklari, sudurlari, qalam ahli, 
shaharsoz lik madaniyati, tarixda oʻtgan 
buyuk shaxs lar taʼrifi, harbiy ishlar, taktika 
masalasi keng bayon qilingan. Ayni payt-
da muallifning ularga boʻlgan munosabati 
hayratlanarli tarzda ifodalangan.

“Boburnoma”da olgʻa surilgan 
muhtasham gʻoyalar, boqiy fikrlar talqini 
muallifning chuqur mushohadalari bilan 
bogʻliq keng tasvir va lavhalarda, yuk-

MUSHTARAK TARIXIY
VOQELIKLAR SIRI

(“Safarnoma”, “Sayohatnoma” va “Boburnoma” misolida)

sak pafosda bitilgan. Hind mutafakkiri 
Javoharlaʼl Neru taʼbiri bilan ayt ganda, 
“Uygʻonish davrining tipik hukmdori” koʻr-
gan-kechirgan voqea-hodisalar oʻquvchi-
ga memuar xarakterida va oʻta taʼsirchan 
uslubda yetkazilgan.  “Boburnoma” boʻyi-
cha koʻplab maqolalar yozilgan, ilmiy ish-
lar qilingan boʻlsa ham, uning koʻlami va 
ahamiyati, qimmatli jihatlari yana koʻplab 
tadqiqotlarga munosibdir. 

Biz ushbu maqolamizda “Bobur-
noma”ni Nosir Xisravning “Safarnoma”, 
Ibn Battutaning “Sayohatnoma” asar-
lari bilan qiyosiy aspektda Samarqand, 
Kesh, Buxoro, Vobkent tasviri, oqila va 
mudubbira ayollar hamda mualliflar ning 
kitob, nomalari bilan bogʻlab tahlil va 
talqin qilishga urindik. 

Maʼlumki, Markaziy Osiyoda  yashab 
oʻtgan  Nosir Xisrav mashhur shoir, 
faylasuf, sayohatchi sifatida nom qo-
zongan. Asarlarini fors va arab tillarida 
yozgan. Shulardan biri noyob “Safarno-
ma” asaridir. Muallif unda yetti yil davo-
mida  Turkiston, Misr, Shom, Iroq, Qohi-
ra, Iskandariya, Damashq, Basra, Hijoz, 
Ha lab, Makka, Madina, Ozarbayjon, 
Arma niston, Falastin, Eron va Hindiston 
boʻylab qilgan safarlari davomida koʻr-
gan-kechirganlarini bayon qilgan.

“Safarnoma”da u Samarqand shahri 
va unda ishlab chiqariladigan qogʻoz xu-
susida alohida qaydlar bitgan. Shomga 
boʻlgan safari davomida ham u yerda 
tayyorlangan qogʻoz va u qanday usul-
da ishlab chiqarilganiga eʼtibor qaratadi. 
Xususan, Shomda tayyorlangan qogʻoz-
ga Samarqand qogʻozini qiyoslab tilga 
olgan: “Aytishlaricha, shaharning yigirma 
ming aholisi bor ekan. Atrofda ham qish-
loq va manzilgohlar juda koʻp. Bu yerda 
Samarqand qogʻoziga oʻxshash qogʻoz  
tayyorlashadi. Bu shahar Misr sultoniga 
qarashlidir”. Nosir Xisrav Samarqand va 
Taroblis qogʻozining farqli jihatlarini yax-
shi bilgan va sifati boʻyicha ham maʼlu-
motlar berib oʻtadi. 

Shu oʻrinda mavzuga oid ayrim tari-
xiy maʼlumotlarni keltirib oʻtsak. Oʻsimlik 
tolalaridan tayyorlangan yupqa qogʻozni 
dastlab xitoyliklar I asrda kashf qilgan. 
Manbalarda qogʻoz tayyorlash arablarda 
ham yaxshi yoʻlga qoʻyilgani aytilgan. VII 
asrning boshlarida Samarqand ustalari 
qogʻoz olishga muyassar boʻlgan va XIX 
asrning 1-yarmigacha bu yerda chiqa-
rilgan qogʻozlar dunyoda juda mashhur 
boʻlgan. Shu bois, koʻplab manbalarda 
kitob, qoʻlyozma qogʻozi haqida gap ket-
ganda, “Samarqand qogʻozida koʻchiril-
gan”, degan alohida taʼkidlarni uchratish 
mumkin. Bu yozuv qogʻozi boshqa tur-
lariga nisbatan juda silliqligi bilan ajralib 
turgan. 

Temuriylar Uygʻonish davrida qogʻoz 
ishlab chiqarish ham sifati, ham salmogʻi 

jihatdan takomillasha borgan. Samar-
qand qogʻozi Movarounnahr, Xuroson, 
Turkistondagina emas, balki qoʻshni dav-
latlarda ham xaridorgir edi. 

Bobur ham Samarqand  haqida 
“Boburnoma”da bir-biridan taʼsirli, 
qiziqar li, qimmatli maʼlumotlarni koʻproq 
yozib qoldirishga harakat qilgan. Xusu-
san, koʻhna shahar tarixini, ulugʻ boboka-
loni Amir Temur poytaxt qilgani xususida 
qayd etib oʻtgan. Samarqandda yashab 
oʻtgan buyuk shaxslar, shahar tabiati, 
iqlimi, rivojlangan hunarmandchilik soha-
lari, oʻziga xos bozori, bu yerda boʻlib oʻt-
gan jang-u jadallar, shaharsozlik madani-
yati, bunyodkorlik ishlari xususida ham 
maʼlumotlar bergan. 

Shu oʻrinda qiziqarli maʼlumotlardan 
biri bu — Samarqand qogʻozi haqida. 
Bobur ham Nosir Xisrav kabi Samar-
qand qogʻoziga toʻxtalar ekan, uni juda 
yuqori baholagan. Chunonchi: “Olamda 
yaxshi qogʻoz Samarqanddin chiqar. Ju-
vozi qogʻozlar suyi tamom Konigildin ke-
ladur. Konigil Siyohob yoqasidadurkim, 
bu Qora suvni Obi Rahmat ham derlar”. 
Demak, temuriylar Uygʻonish davrida ki-
tobat sanʼati rivojlangan, madaniy muhit 
yuksalgan sari sifatli qogʻozga ham ta-
lab oshgan va Bobur yuksak baholagan 
Samarqand qogʻozi juda sifatli, talab da-
rajasida ishlab chiqarila boshlaganidan 
xabar beradi.

Nosir Xisrav bilan Bobur asarlaridagi 
yana bir mushtarak tarixiy hodisa shun-
daki, har ikki asarda tadbirkor, mudabbi-
ra ayollar, malikalar bilan bogʻliq tasvir, 
xabarlarning yozilishidir. Nosir Xisrav 
 “Safarnoma”da Misr shahri tarixida bir 
oqila tadbirkor arab ayoli haqida qimmat-
li maʼlumot bitgan. Bu Nil daryosi bilan 
bogʻliq xabarlarda aytilgan. Jumladan, 
Misr aholisining ichimlik suvga boʻlgan 
ehtiyo jini tadbirkor ayolning hal qilishini 
va 5000 odamni ish bilan taʼminlagani-
ni hayrat bilan tasvirlaydi: “Misr shahri 
Nil daryosi qirgʻogʻi boʻylab ancha joyga 
choʻzilgan. Juda koʻp koʻshk va shiypon-
lar daryo labida joylashgan va ularga ar-
qon bilan suv chiqariladi. Lekin shaharda 
suvni meshkobchilar baʼzilari tuyalari-
da, boshqalari yelkalarida tashishadi. 
Damashqiy jezdan yasalgan va oʻttiz 
mann suv  sigʻadigan  koʻzalarni koʻrdim, 
yaltiroqligidan oltindan yasalganga oʻx-
shardi. Bir odam menga shunaqadan 
5000 ta koʻzasi boʻlgan bir ayol haqida 
hikoya qilib berdi. U har bitta koʻzani oyi-
ga bir dirham ham evaziga ijaraga berar 
ekan. Ijarachilar muddat tugagach, koʻza-
ni beshikast qaytarishni uhdalariga, yaʼni 
zimmalariga olishar ekan”. Lavhada u 
maʼlum maʼnoda xalq hayotidan ham hi-
koya qiladi. 

“Safarnoma”ning “Basra muzofotlari 
tarixi” nomli oʻqishli faslida boy va tadbir-
kor fozila ayolning bunyodkorligi haqida 
yozgan qisqa maʼlumot bilan tanishamiz. 
Ubulla anhorining quyilish joyida katta 
girdob boʻlib, suzib oʻtayotgan ayrim ke-
malar shu oʻpqonga tushib, choʻkib ketar 
ekan. Bunday tabiiy ofatni eshitgan tad-
birkor ayol arablardan tonna-tonna hajm-
da xurmo danagini sotib olib, shu oʻpqon-
ni berkitgan ekan. Natijada kemalar Ubul-
lada bemalol suzadigan boʻlgan. Buni 
eshitgan Nosir Xisrav bu oqila ayolning 
odamiyligi, karami, ehsoni oldida lol 
qolganini ham aytib oʻtgan. Chunonchi: 
 “Aytishlaricha,  ilgari Ubulla anhorining 
quyilish joyi da ulkan girdob boʻlib, kema-
lar oʻta olmas ekan. Shunda Basraning 
eng boy — badavlat kishilaridan boʻlmish 
bir ayol 400 ta kema qurdirib, ularni xur-
mo danagi bilan toʻldirib, ustini mahkam 
yopib oʻsha joyga choʻktirishni buyuribdi.  
Shundan soʻng kemalar bemalol oʻtadi-
gan boʻlibdi”.  

Bu maʼlumot orqali biz tadbirkor 
ayollarning hamma davrlarda ham ijti-
moiy faolligi, mulkdorligi, qoʻl ostidagi 
xususiy mulkini yurt, jamiyat, millat man-
faati uchun ehson qilganidan xabardor 
boʻlamiz. 

Bobur “Boburnoma”da esa tadbirkor, 
mudabbira ayol sifatida oʻzining ulugʻ 
enasi Esondavlatbegimni tanishtiradi. 
“Kuch alarda edi”, deb yuqori baholaydi 
va Esondavlatbegimning tadbiri sabab 12 
yoshda davlatni, ota taxtini oʻzida saqlab 
qolgani yoki Andijonda bogʻlar barpo qil-
gani xususida faxr va gʻurur bilan gapirib 
oʻtgan. Yoki “Boburnoma” anʼanasida 

“Humoyunnoma”ni bitgan qizi Gulbadan-
begimni eslash mumkin.

Nosir Xisrav va Bobur memuarlarida 
maktublar haqida ham xabarlar uchray-
di. Masalan, Nosir Xisrav “Safarnoma”-
da Shom voliysiga yozgan oʻz maktubini 
tamsil qilgan. Chunonchi: “Qaysidir yili 
Shom voliysi oʻz maktubida shunday deb 
yozibdi: “Bu yil zaytun yogʻi kam olindi. 
Agar farmoni oliy boʻlsa, biz masjidlarga 
turp va sholgʻom urugʻidan olinuvchi yogʻ, 
yaʼni “zayti xor” beramiz”. Unga shunday 
javob joʻnatishdi: “Sen vazir emas, balki 
xizmatkorsan. Xudoning uyi uchun nimai-
ki lozim boʻlsa, ular oʻzgarishsiz va ke-
chiktirilmasdan berilishi shart!”.  

Asarning “Misrdan qaytmogʻimiz ba-
yoni” nomli faslida oʻzi bilan bogʻliq bir 
maktub mazmunini quyidagicha bayon 
qilgan: “Men Jidda amiri qabulida boʻldim. 
Menga hurmat koʻrsatib, boj toʻlashdan 
ozod qildi, hatto Makkaga “Bu odam do-
nishmand, undan hech narsa olmaslik 
kerak”, degan mazmunda xat joʻnatdi. 
Juma kuni namozgar payti men Jiddani 
tark qildim va jumodul oxir oyi soʻngida 
yakshanba kuni Makka darvozasi oldiga 
yetib keldim”.

Nosir Xisrav va Bobur ham oʻzlari-
ning maʼnaviy koʻchar mulki, yaʼni kitob-
lari haqida ham ibratli xabar bitgan. 

 Jumladan, Nosir Xisrav yozadi: “Hajni ado 
etgach, men Misrga qaytdim, chunki u 
yerda kitoblarim qolgan edi. Bu yil  Misrga 
Madina amiri tashrif buyurdi. U Husayn 
ibni Ali salavotullohi alayhumo avlodidan 
boʻlgani uchun sulton unga yillik mablagʻ 
tayinlagan va shuni olishga borgan edi. 
Men u bilan kemada Qulzumga birga bor-
dim. Undan Misrga ham birga ketdik”.

Bobur  memuarida oʻzining “Vaqoeʼ”, 
“Mubayyin”, “Aruz risolasi” devoni kabi 
kitoblari hamda Navoiy, Jomiy va boshqa 
shoirlarning asarlari haqida ham qimmatli 
maʼlumotlar bitgan. Ayni paytda Ibn Battu-
ta ham oʻzining kitoblari xususida maʼlu-
motlar qoldirgan. Bunday tasvirlar orqali 
biz ularning kitobga boʻlgan katta ixlosi, 
baland eʼtiqodidan xabardor boʻlamiz.

Tarixdan maʼlumki, mashhur arab 
sayyohi Ibn Battuta 1228-yil Tanjan 
shahridan chiqib, to Xitoygacha borib, 
1256-yilda yana vataniga qaytgan. Shu 
tariqa buyuk sayyoh 28 yillik sayohatlari, 
safarlari natijasida arab tilida “Sayohat-
noma” nomli muhtasham kitobini yozgan. 
Kitobda Ibn Battuta ham oʻz koʻzi bilan 
koʻrgan voqealar, uchrashgan buyuk 
shaxslar, muhtasham saroylarda qa-
bul qilgan hukmdorlar nomi, suhbatlari, 
davlat, idora usuli bilan bogʻliq tasvirlari, 
maʼlum muddat yashagan shaharlari, 
ularning tabiati, iqlimi, geografiyasi, oʻzi-
ning muhaddis sifatida yoʻl-yoʻlakay 
koʻplab muhaddislardan hadislar oʻrgan-
gani xususida faxr tuygʻusi bilan xabarlar 
yozgan. 

Shu oʻrinda Ibn Battutaning  Shah risabz, 
Kesh, Buxoro, Samarqand, Vobkentga 
oid bayonlari diqqatga sazovor. Sayohat-
chi muallif bu shaharlarga ayricha mehr 
bilan qaragan. U Buxoroga Imom Buxo-
riy qabrini ziyorat qilish uchun shoshil-
gan, Samarqandda esa farzand koʻ rish 
istaganini aytgan. Lekin Ibn Battuta Sa-
marqandda emas, Shahrisabzda qiz 
farzandli boʻladi va u yerda maʼlum mud-
dat yashaydi. Shu sabab Kesh shahri 
Battutaning qalbida bir umr saqlanib 
qoladi. Maʼlumki, Bobur ham Kesh haqi-
da “Boburnoma”da toʻlqinlanib yozgan. 
Ayniqsa, u Amir Temurning asli Keshdan 
ekanini faxr bilan eslagan. 

Battuta asaridagi “Oʻrta Osiyo” fasli-
ning Buxoro bilan bogʻliq tasvirida Vob-
kent shahrining obodligi xususida shun-
day maʼlumot bitgan: “Vobkent shahriga 
yetdik. U Buxorodan bir kunlik masofa 
beridadir. Vobkent — chiroyli shaharcha. 
Unda ariqlar, bogʻlar serob. Shahar 
aho lisi yil boʻyida uyida uzum saqlaydi. 
Ularning olu deb ataladigan mevasi bor. 
Shu mevalarni quritib, qoqi qilib Hindiston 
va Xitoyga olib borishadi. Shu mevaning 
ustidan suv quyib, sharbatini ichishadi. 
Yangiligida shirin bu meva quritilganida 
nordonroq boʻlib qoladi. Meva juda etdor 
boʻlib, na  Andalusiyada, na Suriyada bun-
ga oʻxshash mevani koʻrganman. Biz kun 
boʻyi bir-biriga tutashib ketgan bogʻlar, 
ariqlar, daraxt zorlar va shudgor qilingan 

dalalar orasidan oʻtib borib, Buxoro shah-
riga yetib keldik. Buxoro — muhaddislar 
imomi Abu Abdulloh Muhammad ibn Is-
moil al-Buxoriy vatanidir”.

 Battuta va Bobur maʼlumotlaridagi 
yana bir oʻxshashlik mevalardan boʻlmish 
olu bolu haqidadir. Jumladan, ushbu me-
vaning nomi, xususiyati, shifobaxshligi, 
Hindiston va Xitoyga eltib sotilishi bilan 
bogʻliq tasvir aynan mushtaraklik kasb 
etgan. 

Yana Buxoro tarixiga kelsak, Ibn Bat-
tuta “Sayohatnoma”ning “Oʻrta Osiyo” 
faslida Buxoroyi sharifni mashhur mu-
haddis Imom Buxoriyning sharafli nomi 
bilan esga olgan: “Buxoroda  “As-Sahih”ni 
tuzgan alloma imom,  musulmonlar shayxi 
Abu Abdulloh al-Buxoriy  qabrini ziyorat 
qildim.  Alloh uni  rahmat qilsin”. Yana oʻqi-
ymiz: “Buxorolik boshqa allomalar ning 
maqbaralarida ham ismi-shariflari va 
ilmiy meroslarining nomi yozib qoʻyilgan. 
Mazkur bitiklardan koʻplarini koʻchirib 
olgan edim, ammo bu yozuvlar hind 
zardush tiylari dengizda mollarimni tortib 
olgan chogʻda boshqa buyumlarim bilan 
birga yoʻqoldi”. 

Bobur “Boburnoma”da Samarqand va 
uning atrofida yashab oʻtgan oʻn nafardan 
ortiq buyuk shaxslar, yaʼni shoh Iskan-
dar, Qusam ibn Abbos — Shohizinda, 
Sohibqiron Amir Temur, Mirzo Ulugʻbek, 
Moturidiylar haqida yozgan maʼlumotida 
Imom Buxoriyni Xoja Ismoil Xartanak 
deb tilga olgan. Bobur bu oʻrinda Imom 
Buxoriyning 810-yilda Buxorodan chiqib 
Samarqand shahri yaqinidagi Xartanak 
qishlogʻida qarindoshinikida toʻxtagani va 
betob boʻlib vafot etgani, shu qishloqqa 
dafn qilinganiga ishora qilib Xoja Ismoil 
Xartanak deb sharaflagan hamda “Sahi-
hi Buxoriy”ni tilga olgan. Oʻqiymiz: “Yana 
sohibi “Sahihi Buxoriy” Xoja Ismoil Xar-
tanak ham Movarounnahrdindur”. 

Ikkinchi mushtarak tarixiy hodisa-
lar vaqf, zoviya, eʼtiqodi mustahkam 
taqvodor kishilar, maʼrifiy majlislar, ziyo-
rat turizmi xususidadir. Bu kabi qadri-
yatlarni eʼtirof qilgan Battuta shunday 
yozadi: “Biz Buxoroning Fathobod nomi 
bilan mashhur mavzeida toʻxtadik. Bu 
yerda eng ulugʻ avliyolardan biri, alloma 
shayx, goʻshanishin avliyo Sayfuddin al-
Boxar ziyning qabri bor. Mazkur shayx 
nomi bilan ataladigan va biz koʻchib oʻt-
gan zoviya juda katta boʻlib, vaqflari be-
hisob, ziyoratchilar ana shu vaqflardan 
keladigan (daromadlar) hisobiga boqila-
di. Shu zoviyaning shayxi Sayfuddin av-
lodlaridan biri boʻlib, Makkaga haj qilgan 
Yahyo al-Boxarziydir. Shayx meni oʻz 
uyida qabul qildi, shaharning obroʻli kishi-
larini toʻplab ziyofat berdi, qorilar ajoyib 
ovozlari bilan Qurʼondan qiroat qildilar, 
voiz esa amri maʼruf etdi. Hofizlar turkiy 
va forsiy tillarda juda yaxshi qoʻshiqlar 
aytdilar. Biz uchun bu eng gʻaroyib ke-
chalardan biri boʻldi”.                  

Umuman olganda, Ibn Battuta va 
Boburning Kesh, Buxoro, Samarqand, 
Vobkent bilan bogʻliq maʼlumotlari sha-
harsozlik madaniyati tarixida muhim 
maʼlumot hisoblanishi bilan birga, oʻquv-
chini hayratga soladi. 

Battuta “Sayohatnoma”ning 4-faslini 
“Oʻrta Osiyo” deb atagan va unda koʻh-
na Xorazm zamini, Toʻrabeka ona, eri 
Qutlugʻmurod hokim, Xorazm qovuni, 
xorazmlik buyuklar Najmiddin Kubro, Za-
maxshariylar maqbarasini ziyorat qilgani 
xususida ham xabar bitgan. Mashhur 
sayyohning hayratini oshirgan shaxs bu 
hokima Toʻrabeka ona boʻlgan. 

Baʼzi mushtarak tarixiy hodisalarni 
Boburning “Boburnoma” Nosir Xis ravning 
“Safarnoma”, Ibn Battutaning “Sayohat-
noma” kabi asarlari misolida oʻrgandik. 
Qiyosiy aspektda Samarqand, Kesh, 
Buxoro, Vobkent tarixi, tasviri, oqila va 
mudabbira ayollar hamda mualliflar-
ning kitob, nomalari bilan bogʻliq lavha, 
xabarlarni tahlil va talqin qilishga harakat 
qildik. Xulosa shuki, biz talqin qilgan 
mushtarak tarixiy hodisalar, har uchala 
mutafakkirning yuksak mahoratidan va 
ayni paytda moziyning koʻhna sadolari-
dan darak beradi.

Kuni kecha Samarqandda Oʻzbekiston madaniy merosini oʻrganish, 
saqlash va ommalashtirish boʻyicha “Oʻzbekiston madaniy 
merosi — yangi renessans asosi” VII xalqaro kongressi oʻz ishini 
boshladi. Forum ishida 40 dan ortiq davlatdan 300 ga yaqin olim va 
mutaxassis ishtirok etmoqda.

Burobiya RAJABOVA,
O‘zR FA O‘zbek tili, adabiyoti 
va folklor instituti yetakchi 
ilmiy xodimi, filologiya fanlari 
nomzodi

